JINI WEN BA T'AN TSA' BA I TS'IJBU MARCOS

Juan tsa' ba i yac'a ch'am
ja' ti' cha'le subt'an
(Mt. 3.1-12; Lc. 3.1-9, 15-17; Jn. 1.19-28)

1Jifach i tyejchibal jini wen ba t'an
mu' ba i yac' ti cajiiel Jesucristo i
Yalobil Dios.
2 Jini tsa' ba i xiq'ui i yale' Dios, Isaias ba
i c'aba' ti' wa ts'ujbu:
Mic haxan xic' majlel cajsubt'an
cha'an i chajpabeiiet a bijlel.

3 Ti ubinti i t'an juntiquil mu' ba ti
c'am ba t'an ya' ti tyaquin ba
joch lum. Mi yal:

Tyoj isanla majlel i bijlel lac Yum.

Patbenla majlel tyoj ba i bijlel.

Che' ti yala Dios. Che' ts'ijbubil i cha'an
Isafas.
4 Che'jini, cha'ach ti queji ti trofiel Juan ya'
ti tyaquin ba joch lum bajche' ti wa ajli. Ya'
ti quejiisubefiob cha'an yomi q'uextyan i
pensalicayimulyic'otich'ame'ja' cha'an
mi iusabentyelob i mul.
5 Ti Iu' tyaliyob ba'an Juan ch'oyolo' ba
ti pafiimil Judea ba i c'aba' yic'ot ti lum
Jerusalén ba i c'aba' cha'an i
fiach'tyabenob i t'an. Che' fiac ti'
subuyob i mul, Juan ti yaq'ueyob ch'am
ja'ya'ti colem ja' Jordédn ba i c'aba'.
6 I pislel Juan melel ti' tsutsel camello
yic'ot pachij ba i cinturén. Mu' ba i
c'uxe' che' ba bajche' colem xtyopi' yilal
yic'ot ya'lel chab.
7 Ti' subu t'an. Ti yala: Tyal tyo tic pat
juntiquil mds p'atyal ba bajche'on. Mach
saj jasal ¢ fiuclel mi cubin cha'an mic
wutstyal c tic'ben i ch'ajiel i zapatos.
8 Jofion mi caq'uetla ti ch'am ja'. Tyal tyo
mu' ba i yaq'ueiietla la' ch'am Ch'ujul ba i
Ch'ujlel Dios. Che' ti yala Juan.

Ti' ch'ama ja' Jestis
(Mt. 3.13-17; Lc. 3.21-22)

9 Ti jim ba ora ti tyali Jesus ya' ba
loq'uem tyalel ti lum Nazaret ba i c'aba'

ya' ti Galilea. Ti' ch'ama ja' Jesus ti' c'Ab
Juan ya' ti Jordén ja'.

10 Che' ti loq'ui ti ja' ti yila Jests ti jajmi
ya' ti panchan. Ti jubi tyalei ti Jests che'
bajche' juncojt x'ujcutsu' yilal. Jifiach jini
Ch'ujul ba i Ch'ujlel Dios.

11 Ti ubinti t'an loq'uem ba ti panchan
tsa' ba yala: Calobiletyach. Mic
p'untyaiiet. C'ajacfia coj cha'an ti jatyet.
Che' ti subenti Jests.

Xiba ti' jop'o i yasan ti mulil Jestis
(Mt. 4.1-11; Lc. 4.1-13)

12 Jini Ch'ujul ba i Ch'ujlel Dios ti' wa'
pAyA majlel Jests ti tyaquin ba joch lum.
131 bajiiel ya'an Jesus yic'ot matye'lel
animal. Cuarenta quin ti jale ya'i. Satands
ti' jop'o i yasan ti mulil. Ajtrofelob i
cha'an Dios ch'oyolo' ba ti panchan ti
tyali i cotyan Jesus.

Ti tyejchi i toiiel Jestis ya' ti Galilea
(Mt. 4.12-17; Lc. 4.14-15)

14 Che' tsa'ix cajchi Juan ti cha' majli
Jests ya' ti Galilea. Chancol i sube'
fiumel wen ba t'an cha'an i yumintyel
Dios.

15 Ti yala: Tsa'ix ts'actiyi i yorojlel.
Lac'alix i yorojlel mi quejel i yumintyel
Dios. Q'uextyan la' pensal, caya la' mul.
Ch'ujbinla jini wen ba t'an cha'an la’
cotyantyel, che'en.

Jestis ti' paya chantiquil ajchuc chayob
(Mt. 4.18-22; Lc. 5.1-11)

16 Che' fiac chancol ti xambal majlel
Jests ya' ti ti' colem joyol ba ja' Galilea
ba i c'aba' ti yila Simén yic'ot i yijts'in
Andrés. Chancol i chocoyob ochel i
chimol chay ya' ti colem ja' como ajchuc
chayob.

17 Jests ti' subeyob: La', tsaclefion
majlel. Che' bajche' ti la' sajca chay mi
quej caq'uenetla la' sajcan quixtyafiujob
cha'an mi quej i ch'ujbifob c t'an. Che' ti

yala Jests.

18 Ti' wa' cayayob i chimol chay Simén
yic'ot Andrés. Ti' tsacleyob majlel Jests.
19 Tsa' tyo i ts'itya' cha'le xambal majlel.
Ti queji i yilan Jacobo i yalobil Zebedeo
yic'ot yijts'in Juan ba i c'aba'. Chancol i
Iawob i chimol chay ya' ti mal barco.

20 Che' jini, ti' payayob. Ti' cayayob i tyat
Zebedeo ba i c'aba' yic'ot i barco yic'ot i
yaj tofielob. Ti' tsacleyob majlel Jesus.

Winic tyac'labil ba ti xiba
(Lc. 4.31-37)

21 Ti majliyob ti lum Capernaum ba i
c'aba'. Ti i q'uinilel c'aj oj Jesus ti' cha'le
cantisa ti i templo israelob.
22 Tyoj bac'fiajel ti yilayob quixtyafiujob
bajche! ti' cha'le cantisa Jestis como
tsiquil afiach i p'atyalel i t'an. Mach
cha'ic muc' ti cantisa bajche' ajcantisajob
cha'an i mandar israelob.
23 Ya'an juntiquil winic ti' templo
israelob tyac'labil ba ti xiba. Ti ofiel ti
yala:
24 ;Chucoch ma' tyalel wa' ba'afion
lojon, Jests ch'oyolet ba ti Nazaret?
¢Tsa' ba tyaliyet a jisafion lojon? Much j
cafiet majchetqui. Cujil isujm jatyet jini
ch'ujulet ba i cha'an Dios. Che' ti yala
jini xiba.
25 Jests ti' tiq'ui jini xiba. Ti yala:
Lajmen ti t'an. Loq'uenix wa' ti ili winic,
che'en.
26 Jini xiba ti yac'a ti jits'cuyel jini winic.
Ti' cha'le c'am ba ofiel. Che' jini ti loq'ui
xiba ti' pusic'al.
27 Tyoj bac'fiajelob ti yila quixtyafiujob.
Ti queji i c'ajtibefiob i ba: ;Chuquiyes ti
t'an iliyi? ;Chuqui ti tsiji' ba cantisa?
che'ob. An I p'atyalei i t'an jini winic,
como jinic tyo mi' xiq'ue' xibajob. Mux i
jac'ben i t'an je'el, che'ob.
28 Ti wa' pujqui i t'afialel i cantisa Jests
ti' pettyalel Galilea.

Jestis ti' lajmisa i nij'afia' Pedro

(Mt. 8.14-15; Lc. 4.38-39)

29 Che' ti loq'ui Jesds ti' templo israelob
ti majli ti yotyot Simén yic'ot Andrés
tyap'al yic'ot Jacobo yic'ot Juan.

30 Ya'an i nij'afa' Simén. Wen muc' ti
c'ajc. Tyots'ol ti wayib. Ti' wa' subeyob
Jests cha'an c'am.

31 Che' jini, Jests ti majli i chucben i c'ab
cha'an i tyejche'. Tsa'ix wa' lajmi ti c'ajc.
Ti queji i we'safiob.

Cabal ti' cha'le lajmisa Jestis
(Mt. 8.16-17; Lc. 4.40-41)

32 Che' ti p'ajqui q'uin, ac'balelix quejel
ti queji i payob majlel ya' ba'an Jests
pejtyel c'amo! tyac ba yic'ot tyac'labilo’
ba ti xiba.

33 Pejtyel quixtyafiu ti' much'quiyob i ba
ya' ti ti' otyot.

34 Ti' lajmisa cabal c'amo' ba an leco
tyac ba i c'am'an. Ti' choco loq'uel cabal
xibajob. Pero mach'an ti yac'ayob ti t'an
como tsa'ix i cafiayob majchqui Jests.

Ti' cha'le subt'an Jestis ya' ti Galilea
(Lc. 4.42-44)

35 Che' jal tyo mach sac'a ti tyejchi Jests.
Ti bajiiel loq'ui majlel ti lum cha'an mi'
cha'len oracién.

36 Simén yic'ot i pi'alob ti majli i
saclafob.

37 Ya' ti' tyajayob. Ti' subeyob: Pejtyel
mi' pijtyafetyob, che'ob.

38 Pero Jesus ti' subeyob: Conla ti yamba
lum, ya' ti 1ac'al tyac cha'an mic cha'len
subt'an je'el. Jin cha'an ti tyaliyon, che'
ti yala Jests.

39 Ti fumi ti subt'an ti' templo tyac
israelob ya' ti' pettyalel Galilea. Ti' choco
loq'uel cabal xibajob.

Jestis ti' lajmisa juntiquil am ba cha ba
yes pasem ti' pachalel mu' ba i
pac'misaben majlel i bac'tyal
(Mt. 8.1-4; Lc. 5.12-16)

40 Ti' lac'a Jests juntiquil am ba cha ba
yes pasem ti' pachalel mu' ba i
pAc'misaben majlel i bac'tyal. Ti fiocle ti
yebal yoc Jests cha'an mi' c'ajtiben. Ti'
sube: Mi a wom ch'ujbiyach a
lajmisafion, che' ti subenti Jests.

41 Jesus ti' p'untya cha'an yom i cotyan.
Ti' tyala. Ti yala: Comach. La lajmiquet,
che' yalol jini winic.

42 Saj ora ti lajmi. Wenix ti cayle.

43 Jesus ti' sube cha'an majlic jini winic.
44 Ti' wen sube: Q'uele ma' majch ma' saj
suben. Cucu, pas'en a ba cura. Ya'i ma'
waq'uen i majtyan Dios che' bajche' ti
yala Moisés ti mandar cha'an mi yilafiob
tsa'ach lajmiyet. Che' jini, mi' tsictiyel ti
wutyob cha'an tsa'ix lajmiyet, che' ti yala
Jests.

45 Pero jini winic ti majli. Ti queji i yale'
fiumel tsa' ba ujti. Jin cha'an ma'ix ti
mejli ti ochel Jesus ya' ti lum tyac che'
mi' q'uelob. Ti ajni ya' ba' mach'an
quixtyafiu. Ti tyaliyob ba'an Jesis
tyalemo' ba ti pejtyel yamba lum tyac.

Jests ti' lajmisa winic mach'a ba'an i
c'ajnibal yoc i c'ab
(Mt. 9.1-8; Lc. 5.17-26)

1 Jests ti cha' ochi ya' ti

Capernaum. Ti queji i yubifiob
quixtyanu che' ya'an ti otyot.
2Ti queji i wa' much'quifiob i ba. Ma' ti
Iu' ochiyob mi jinic tyo ti' ti' otyot. Che'
jini, Jesus ti queji i subefiob i t'an Dios.
3 Che' jini, chantiquil winic ti' payayob
tyalel ya' ba'an Jests juntiquil winic
mach'a ba'an i c'ajnibal yoc i c'ab.
4 Pero ma' ti mejliyob ti ochel yic'otyob
ti' mal como calax an quixtyanu.
Pamaciia i jol jini otyot. Ti letsiyob i
loc'sabefiob i xafiil jini otyot cha'an
tyocol ba' mi yotsafiob jini c'am ba. Che'
jini, ti' ju'sabeyob i yab jini c'am ba.
5 Che' ti yila Jestis chancol i ch'ujbin ti'
pusic'al, ti queji ti t'an. Ti' sube jini c'am
ba: Calobil, fiusabilix a mul, che'en.
6 Ya' buchul cha'tiquil uxtiquil
ajcantisajob cha'an i mandar israelob.
Chancol i yalob ti' pusic'al:
7 ;Chucoch che' mu' ti t'an ili winic?
Chancol jach i cuy i ba ti Dios. Ma'an
majch ch'ujbi i fiusabefionla lac mul, sélo
jin jach Dios che'ob ti' pusic'al jini
ajcantisajob.
8 Pero Jests ti' ia'tya cha ba yes chancol
yalob ti' pusic'al. Ti' subeyob: ;Chucoch
che' chancoletla ti t'an ti la' pusic'al
bajche' jini?
9 ;Baqui ba mas wocol mic suben mi la’

wal jini c'am ba? ;Mdés wocol ba mic
suben fiusabilix a mul? ;Mas wocol ba mic
suben, tyejchenix, ch'amax majlel a wab,
cha'lenix xambal? Che' ti yala Jests.

10 Ya'ach mi la' wilan afiach ¢ p'atyalel
cha'an mic fiusabefiob i mul afo' ba ti
mulawil Jofion i Pi'alon Quixtyafiujob,
che' ti yala Jests. Jests ti' sube jini winic
mach'a ba'an i c'ajnibal yoc i c'ab:

11 Mic subenet: Tyejchen, ch'amax majlel
a wab, cucux ti a wotyot, che'en.

12 Ti wa' tyejchi. Ti' ch'ama majlel i yab.
Ti loq'ui ya' ba'afiob. Che!' jini, tsijc'
che'ob i pusic'al quixtyafiujob. Ti'
subeyob i fiuclel Dios. Ti yalayob: Ma'
ba' la quila che' bajche' iliyi, che'ob.

Jestis ti' paya majlel Levi
(Mt. 9.9-13; Lc. 5.27-32)

13 Jests ti cha' majli ti' ti' colem joyol ba
ja'. Che' fac ti' much'quiyob i ba ba'an
Jestis ti pejtyelel quixtyadujob, ti'
cantisayob.

14 Che' fiac ti fiumi Jesdus ti yila ya' an
winic Levi ba i c'aba' i yalobil Alfeo.
Buchul ti ye'tyel i ch'am tyojofiel. Jests
ti' sube: Tsaclefion majlel, che'en. Che'
jini ti tyejchi. Ti' tsacle majlel Jests.

15 Ti' cha'le uch'el Jests ti yotyot Levi.
Ya' buchulob je'el yic'ot Jests yic'ot
ajcant'afiob i cha'an cabal afio' ba ye'tyel
cha'an i ch'amol tyojofiel yic'ot yamba
xmulilob. Como cabal tsa' ba i tsacleyob
tyalel.

16 Jini ajcantisajob cha'an i mandar
israelob yic'ot fariseojob ti yilayob
chancol ti we'el Jests yic'otyob tsa' ba i
lolon alayob mds afio' ba i mul yic'ot
xch'am tyojofielob. Che' jini, ti queji i
subefiob ajcant'afiob i cha'an Jesus:
¢Bajche'qui isujm che' mi' pi'len ti we'el
xch'amob tyojofiel yic'ot yamba
xmulilob? che'ob.

17 Che' fiac ti yubi Jests, ti' subeyob: Jini
c'oc'o' ba mach i c'ajnibal ts'acantyel, jin
jach c'amo' ba yom ts'acantyel. Mach'an
ti tyaliyon ¢ payob jini mu' ba i lolon
alob mach'an i mul. Ti tyaliyon c payob
jini mu' ba i fia'tyan an i mul. Che' ti'
cha'le lajoriel Jests.

Ti' c'ajtibeyob Jests i sujmlel cha'an i
ch'ajbantyel uch'el
(Mt. 9.14-17; Lc. 5.33-39)

18 Ti' cha'leyob ch'ajb cha'an mu' ba i
c'uxob jini tsa' ba i cambeyob i t'an Juan
yic'ot fariseojob. Junyaj che' muc'ob ti
ch'ajb cha'tiquil uxtiquil ti tyaliyob ba'an
Jests. Ti' c'ajtibeyob: ¢Chucoch mi'
cha'lefiob ch'ajb jini tsa' ba i cambeyob i
t'an Juan yic'ot tsa' ba i cambeyob i t'an
fariseojob pero mach'an mi' cha'lefiob
ch'ajb jini ajcant'afiob a cha'an? che'ob.
19 Jests ti' jac'a: ¢Mu' ba i cha'lefiob
ch'ajb cha'an mu' ba i c'uxob, mu' ba i
japob jini mu' ba i tyalelob i q'uel
q'uifiejel che' mi yujtyel fiujpuiiel che'
ya' tyo an yic'otyob ajiiujpuiiel? Mach'an
mi' poj cayob uch'el che' ya' tyo an
ajiujpuiel.

20 Pero tyal tyo i yorojlel mi' pajyel
loq'uel ajiiujpuiiel ti' tyojlel
quixtyanujob. Che' jini, mi quejel i
ch'ajbafiob i ba ti yan tyo ba q'uin, che'
ti yala Jesus.

21 Ti yamba lajofiel ti yala: Mach yom
c'ajiiel tsiji' ba pisil cha'an i lajwe'
tsuculix ba i pislel. Muc' jach i cha' tsijlel
loq'uel jini tsijib tyo ba che' mi com'an.
Che' jini méas colemix mi loq'uel i
tsijlemal. Che' ti yala Jests.

22 Ti yamba lajoniel ti yala: Mach yom
cojlic ochel ti tsucul pachij ba yajnib
vino che' chancol tyo i mejlel jini vino ba
lembal. Como jini vino mi yac' ti tyojmel
jini tsucul pachij ba yajnib. Che' jini, mi
bejquel. Mi' tyojmel yajnib. Mi yotsafiob
tsijib vino ti tsijib tyo ba yajnib. Che' ti
yala Jests.

Jini ajcant'afiob ti' tyuc'beyob trigo
che' ti yorojlel c'aj oj
(Mt. 12.1-8; Lc. 6.1-5)
23 Ti jump'ej i q'uinilel c'aj oj ti Aumi
majlel Jests ti' mal trigojol yic'ot
ajcant'afiob i cha'an. Jini ajcant'anob ti'
tyuc'uyob i wut jini trigo che' ba bajche'
arroz yilal che' ti fiumiyob.
24 Che' jini, fariseojob ti queji i subefiob
Jests: ;Chucoch mi' cha'len tiq'uil ba

che' ti q'uinilel c'aj 0j? che'ob.
25 Jesus ti' jac'beyob: ;Mach'a ba'an ti la'
q'uele ya' ti jun bajche' ti' cha'le David ti
fioj oniyix che' fiac ti yubiyob wi'fial
David yic'ot i pi'alob?
26 Che' nac fiuc ba cura i cha'an israelob
jini Abiatar ba i c'aba', David ti ochi ti'
templo Dios. Ti' c'uxu jini waj tsa' ba
ajq'ui ti mesa tsa' ba i yaq'ueyob ti'
majtyan Dios. Tiq'uil cha'an ma' majch
mi' c'uxe' jini waj, jin jach am ba i
ye'tyel ti' templo Dios mi' c'uxe'. David
ti' c'uxu. Ti yaq'ue i pi'alob. Che' ti yala
Jesus.
27 Che' je'el ti' subeyob: Cha'afiobach i
wenlel quixtyafiujob ti ajq'ui i q'uinilel
c'aj 0j. Mach'an ti ajq'ui quixtyafiujob ti
mulawil cha'an i mds ac'ob ti fiuc i
q'uinilel c'aj oj.
28 Jin cha'an jofiofiach i Pi'alon
Quixtyanujob an tic wenta cale' cha ba
yom ujtic ti i q'uinilel c'aj oj. Che' ti yala
Jestis como i yac'bal.

Juntiquil winic tyaquin ba junts'ijt i c'ab

(Mt. 12.9-14; Lc. 6.6-11)
3 1Ti cha' ochi Jesds ti' templo
israelob. Ya'an juntiquil winic

tyaquin ba junts'ijt i c'ab.
2 Jini quixtyafiujob yom i jop'befiob i
mul Jesus. Jin cha'an ti queji i wen
q'uelob mi muc'ach i lajmisan che' ti
q'uinilel c'aj oj.
3 Che' jini, Jesus ti' sube jini winic
tyaquin ba i c'ab: La' ti wa'tyal ti' tyojel
lojon ¢ wut, che'en.
4 Che' jini, ti queji i subefiob jini yaiio'
ba: ¢Baqui ba yom lac cha'len ti q'uinilel
c'aj 0j? ;Yom ba wen mi lac cha'len o
mach wen? ;Yom ba mi laj cotyan
juntiquil cha'an mach sajtic, o yom lac
tsansan? Che' ti yala Jestds. Ch'uj fiach'al
ti cayleyob.
5 Jesuds mich' ti yila jini ya' ba jomolob.
Noj ch'ajyem ti yubi como ti' fia'tya
tsatsob i pusic'al. Ti' sube jini winic:
Sats'a a c'ab, che'en. Che' jini, ti' sats'a i
c'ab. Wenix ti cayle.
6 Jini fariseojob ti loq'uiyob majlel. Ti'
much'quiyob i ba yic'ot yamba junmujch’

herodianojob ba i c'aba'. Ti queji i motin
fia'tyafiob bajche' ch'ujbi i tsansafiob
Jests.

Yonlel quixtyaiujob ti' ti' ja'

7 Che' jini, Jesus ti loq'ui majlel. Ti majli
ti' ti' colem joyol ba ja' yic'ot ajcant'afiob
i cha'an. Cabal quixtyafiu ya' ba
chumulob ti Galilea ti' tsacleyob majlel.
8 Che' nac ti yubiyob fiuc tyac ba chancol
i cha'len Jests cabal ti tyaliyob i q'uele'.
Ti tyaliyob ya' ba loq'uemob ti pafiimil
Judea ba i c'aba’, ti lum Jerusalén ba i
c'aba', ti pafiimil Idumea ba i c'aba!, ti
junxej ja' Jorddn ba i c'aba' yic'ot ti yalo'
lum tyac ya' ti' t'ejl lum Tiro yic'ot Sidén
baic'aba'.

9 Che' jini, Jests ti' sube ajcant'afiob i
cha'an cha'an i caybentyel jump'ej barco
ba' mi quejel i yochel como cabal
quixtyanu mi' pets'ob.

10 Como Jests ti' lajmisa cabalob. Jin
cha'an pejtyel afio' ba i c'am'an yomob i
wersa jajp'ifiob ochel i ba ba'an Jestis
cha'an yomob i tyale'.

11 Che' fiac ti yilayob Jests, jini
tyac'labilo' ba ti xiba ti fiocleyob ti' t'ejl.
Ti c'am ba t'an ti yalayob: Jatyet i
Yalobilet ba Dios, che'ob.

12 Pero Jesus tsats ti' tiq'ui jini xibajob
cha'an mach yom i yubin Jesus che'
xibajob mi yac' ti cajiiel.

Jestis ti yajca docejob
(Mt. 10.1-4; Lc. 6.12-16)

13 Ti wi'il Jesds ti letsi majlel ti wits. Ti!
pAyA jini yom ba i yajcan cha'an majlic
yic'ot. Ti tyaliyob.

14 Ti yajca doce winicob cha'an i pi'lefiob
ti xambal cha'an i wa'chocofiob ti ye'tyel
cha'an mi majlelob ti subt'an.

15 Ti yaq'ueyob i p'atyalel cha'an mi'
lajmisan xc'am'afiob yic'ot cha'an mi'
chocob loq'uel xibajob.

16 Jifiobach i c'aba' jini docejob: Simén
jini cha'chajp ba i c'aba' Pedro ba mi
yajlel je'el.

17 Jacobo i yalobil Zebedeo yic'ot Juan i
yijts'in Jacobo tsa' ba i yotsabeyob i
yalas c'aba' Boanerges, i sujmlel ti lac

t'an che' bajche' i t'an chajc ba winic,

18 yic'ot Andrés yic'ot Felipe yic'ot
Bartolomé yic'ot Mateo yic'ot Tomaés
yic'ot Jacobo i yalobil Alfeo, yic'ot Tadeo
yic'ot Simén ch'oyol ba ba'an junmujch'
cananistajob ba i c'aba',

19 yic'ot Judas Iscariote, jini mu' ba
quejel i yac' ti cachol Jests.

Wi'il ti ochiyob ti jump'ej otyot Jests
yic'ot ajeant'afiob i cha'an.

Ti' subeyob Jestis an i
p'atyalel xiba yic'ot
(Mt. 12.22-32; Lc. 11.14-23; 12.10)

20 Ti' cha' much'quiyob i ba yonlel
quixtyanujob mi jinic tyo ma'ix ti
mejliyob ti uch'el Jests yic'ot jini
docejob.

21 Che' fac ti yubiyob i pi'alob Jests ti
tyaliyob cha'an i payob loq'uel cha'an i
cotyan como ti yalayob: Sojquemix i jol,
che'ob.

22 Jini ajcantisajob cha'an i mandar
israelob ch'oyolo' ba ti Jerusalén ti lolon
alayob: An i yajaw xiba mu' ba i
pejcantyel ti Beelzebd ba i c'aba’ ti'
pusic'al Jests, che'ob. Ti' p'atyalel jach
Beelzebl mi' choc loq'uel xibajob. Che' ti
lon alayob.

23 Jin cha'an Jests ti' paya tyalel jini
quixtyanujob. Ti' cantisayob ti lajofiel
tyac. Ti yala: ;Ch'ujbi ba i bajiiel choc
loq'uel i ba Satands? Mach ch'ujbi.

24 Mi ti queji i t'oxob i ba afio' ba ti'
wenta juntiquil yumal mi ti queji i
periyalin i ba mi quejel i lajmisantyel i
ye'tyel.

25 Mi ti quejiyob ti periyal afio' ba ti
jump'ej otyot, mach jaleyob.

26 Cha'ach Satands je'el mach ch'ujbi i
bajiiel choc loq'uel i ba. Mi tsa'qui queji i
periyalin i ba mach jale. Mi quejel i jilel i
p'atyalel.

27 Ma' majch ch'ujbi i yochel ti yotyot
p'atyal ba winic i chilben cha ba an i
cha'an. Jin jach mi ti' fiaxan cacha,
ch'ujbi i yochel i chilben cha ba an i
cha'an ti yotyot.

28 Melel mic subefetla, ch'ujbiyach i lu'
fiusabentyelob pejtyel i mul quixtyafiu

yic'ot pejtyel mach'a wen ba t'an mu' ba
i cha'len ti' contra i pi'alob.

29 Pero mi an majch mi' cha'len leco ba
t'an ti' contra Ch'ujul ba i Ch'ujlel Dios,
che' mi yal cha'an ti' p'atyalel xiba ti'
cha'le jini tsa' ba i cha'le Ch'ujul ba i
Ch'ujlel Dios mach ch'ujbi i fiusabentyel i
mul. Ti bele' q'uin afiach i mul. Che' ti
yala Jests.

30 Cha'ach ti yala Jesis cha'an ti lolon
alayob an xiba yic'ot.

I na' Jestis yic'ot i yijts'ifiob
(Mt. 12.46-50; Lc. 8.19-21)

31 Ti jumuc'lel ti c'oti i fia' yic'ot i
yijts'ifiob Jests. Ya' ti cayleyob ti
pafimil. Ti' xiq'uiyob ti payol Jests.

32 Quixtyafiujob ya' ba buchulob ti'
suttyalel Jesus ti' subeyob: Ya' afiob ti
panimil a fia' yic'ot a wijts'inob. Chancol
i saclafietyob. Che' ti subenti Jests.

33 Jesus ti' jac'beyob: ;Majchqui jini ¢
fa', quijts'inob mi la' wal? che'en.

34 Ti' lu' sut q'uele jini ya' ba buchulob.
Ti yala: Q'uelela ilayi c fia'etla,
quijts'ifietla yubil.

35 Como majchical jach mu' baicha'len
bajche' yom i pusic'al Dios, jifiach quijts'in,
jifiach cna' yubil. Che' ti yala Jests.

Lajonel cha'an ajp'ujp'ujya pac'
(Mt. 13.1-9; Lc. 8.4-8)

4 1Ti cha' queji ti cantisa Jesus ya' ti'
ti' colem joyol ba ja'. Yonlel
quixtyanu ti' much'quiyob i ba ya' ba'an
Jestis. Cha'an yonlel quixtyafiu Jesus ti
ochi ti buchtyal ti barco am ba ti ja'.
Pejtyel quixtyaiiu ti cayleyob ya' ti' ti'

ja".

2 Ti' cantisayob ti cabal lajofiel tyac. Ti'
subeyob:

3 Ubinla. Ti loq'ui majlel juntiquil winic
ti p'ujp'ujya pac'.

4 Che' fiac ti' p'ujp'uj majlel jini pac' ti yajli
ts'itya' ya' ti bij. Ti tyaliyob xma'tye'mut.
Ti'lu' buc'u tsa' ba p'ajti ti bij.

S Yamba ti yajli ti pam xajolel ba' ma'
tyam i lumil. Saj ora ti pasi, che' cu
mach'an tyam i lumil.

6 Che' ti pasi q'uin i ticwalel q'uin ti

yubi. Ti tyaqui che' cu mach'an tyam
ochem i wi'.

7 Yamba ti p'ajti caytyal ti mal ch'ixol.
Che' ti wen coli jini ch'ixol ti' yebajli jini
pac'. Mach'an ti yac'a i wut.

8 Yamba ti yajli ba' wen ba lum. Ti pasi.
Tsa'ach coli. Tsa'ach wen yac'a i wut.
Jujump'ej i bac' ti yac'a treinta i wut,
yamba sesenta, yamba cien. Che' ti yala
Jests.

9 Ti yala : Jini yom ba i ch'amben isujm
ili t'an, pensalinla. Che' ti yala Jesus.

I c'Ajnibal jini lajofiel tyac
(Mt. 13.10-17; Lc. 8.9-10)

10 Che' fiac ti bajiiel cayleyob, ti queji i
c'ajtibenob Jests i sujmlel jini lajofiel
tyac jini ya' ba jomolob, yic'ot jini mu'
ba i pejcantyelob ti docejob.

11 Jestis ti' subeyob: Ti aq'uentiyetla la'
ch'amben i sujmlel bajche' mi' cha'len
yumal Dios mach'a ba an tsictiyem ti
yamba ora. Pero jini mach'a ba'an
ochemob mi cantisantyelob ti lajofiel tyac.
12 Che' mic subefiob aunque mi' ch'yj
ilafiob pero che' bajche' ma' mi' c'otyelob
i wut mi' cha'len. Aunque mi yubin c t'an
pero ma'ix mi' ch'ambefiob isujm. Che'
bajche' ma' cha ba ti yubiyob mi' cha'len
ame i cayobic i mul ame fiusabenticob i
mul. Che' ti yala Jests.

Jests ti' subeyob i sujmlel jini
lajoiiel cha'an pac'
(Mt. 13.18-23; Lc. 8.11-15)

13 Ti' c'ajtibeyob: ;Mach'a ba'an mi la'
ch'amben isujm jini lajofiel? ;Bajche'qui
mi quej la' ch'amben isujm pejtyel yamba
lajofiel che' jini? Che' ti yala Jests.

14 Jini tsa' ba majli ti p'ujp'uya pac' ti
lajonel jinach che' an majch mi' cha'len
subt'an.

15 Jini tsa' ba p'ajti ti bij jifiach bajche!
quixtyafiu mu' ba i subentyelob jini wen
ba t'an. Che' ubibilob i cha'an jini t'an ,
mi' wa' tyalel Satands. Mi' loc'saben ti'
pusic'al.

16 Cha'ach je'el tsa' ba yajli ti xajolel.
Che' mi yubifiob jini wen ba t'an fioj
yomajax i ch'ujbifiob.

17 Pero mach'an i wi' ti' pusic'al. Jin
cha'an ma' mi jalejel. Pero che' mi
ts'itya' ubin wocol o che' mi yal'entyel
cha'an ti' ch'ujbi jini wen ba t'an, mi cha'
fiajayel ti' pusic'al.

18 Jini yamba pac' tsa' ba p'ujp'uyi ti mal
ch'ixol jifiach che' bajche' mu' ba i
yubifiob jini wen ba t'an,

19 pero mi' bej pensalin i cha'an jach ba
mulawil. Yic'ot tijicia mi lolon yubin
che' an cabal cha ba an i cha'an, yic'ot
bej niq'ui yom tyo cabal yan tyac ba.
Pejtyel jini mi' yebajlin jini wen ba t'an
cha'an ma' mi yac' i wut.

20 Jini p'ujp'ubil ba ti wen ba lum, jifiobach
che' bajche' mu' ba i wen ubifiob jini t'an.
Mi' wen ch'ujbifiob. Mi' wen ac'ob i wut. An
mu' baiyac'iwuttitreinta, ti sesenta, o ti
cien. Che'ti yala Jests.

Lajofiel cha'an i pat cas
(Lc. 8.16-18)

21 Jests ti' subeyob yamba t'an. Ti yala:
¢Mu' ba la' ts'abe' pat cas cha'an la' fiup’
ti chiquib o mi la' wac' ti yebal wayibal?
Mach'an. Mi la' joc'chocon ti' joc'lib
cha'an mi tsictiyel i c'ac'al.

22 Mach'an cha ba mucul tyac mach'a
ba'an mi wi'il tsictiyel. Pejtyel mach'a
ba'an tsictisabil muc'ach i quejel i Iu'
tsictisantyel.

23 Jini yom ba i ch'amben isujm ili t'an,
pensalinla. Che' ti yala Jests.

24 Jests ti' subeyob yamba t'an. Ti yala:
Wen fia'tyanla mu' ba la' wubin. Cha'ach
yonlel bajche' mi la' waq'uen la' pi'alob ,
cha'ach yonlel mi quejel i yaq'uefietla
Dios. Més on mi quej la' waq'uentyel
jatyetla mu' ba la' wubin ili t'an.

25 Jini mu' ba i ch'amben i sujmlel i t'an
Dios, mi quejel i yaq'uentyel ti Dios i més
ch'amben isujm. Pero jini mach'a yom
yubin c t'an mi quejel i chilbentyel
loq'uel ti' pusic'al jini ts'itya' tyac tsa' ba
i cafia. Che' ti yala Jests.

Lajofiel cha'an bajche!’ ti coli pac'

26 Jesus ti yala: Ti lajonel cha'ach an i
yumintyel Dios bajche' winic tsa' ba i
p'ujp'yj pac' ti lum.

27 Che' jini mi wayel, mi cha' p'ixel.
Cha'ach mi fiusan q'uin yic'ot ac'balel.
Jini pac'alix ba ti bots'a, ti coli. Jini
winic mach'an mi' fa'tyan bajche'
chancol i colel majlel.

28 Jifiach jini lum mi yac' ti colel
pac'abal. Naxan mi pasel i yopol. Che'
jini mi colel i tye'el, wi'ilix mi yac' t'ufiul
ba i wut ya' ti nich.

29 Che' c'anix i wut, jini winic mi majlel i
c'aje' como i yorojlelix i lojtyel. Che' ti'
cha'le cantisa Jests cha'an i yumintyel
Dios.

Lajofiel cha'an i bac' mostaza
(Mt. 13.31-32; Lc. 13.18-19)

30 Jests ti' subu yamba t'an je'el. Ti yala:
¢Chuquiyes yic'ot mi lac laje' i yumintyel
Dios? ;Bajche'qui yom lac laje'?

31 Ch'ujbi lac laje' yic'ot i bac' mostaza.
Che' mi p'ujp'untyel ti lum, jifiach mds i
saj ba bajche' pejtyel i bac' pimel.

32 Che' p'ujp'ubilix, més colem mi colel
bajche' yan tyac ba pimel c'uxbil tyac ba
i yopol. Colem mi yac' i xac' tyac. Ch'ujbi
imel i c'u' xma'tye'mut ya' ti' ¢'ab. Che'
ti yala Jests.

Bajche' ti' cha'le cantisa Jestis
ti lajoiiel tyac
(Mt. 13.34-35)

33 Cha'ach bajche! iliyi, Jesds ti' subeyob
t'an ti cabal lajonel tyac, i p'isol jach
bajche' ti mejli i fa'tyafnob.

34 Puro ti lajofiel jach ti' cantisayob
quixtyanujob. Che' i bajiiel jach ya' afiob
yic'ot ajcant'afiob i cha'an ti' wen
tsictisabeyob i sujmlel.

Ti lajmisa Jestis tofiel ba ic' yic'ot
wits'law ba ja'
(Mt. 8.23-27; Lc. 8.22-25)

35 Ti jim ba q'uin ti ic'an ti queji i
subefiob ajcant'afiob i cha'an: La'
c'axiconla ti junwej ja', che'en.
36 Jesus ti' subeyob majlel jini
quixtyanujob. Che' jini, jini ajcant'afiob i
cha'an ti' wa' payayob majlel Jests ti
barco. Ti majli yic'otyob yamba yalo'
barco tyac.

37 Che' jini ti queji tofiel ba ic' ya' ti ja'.
Ti queji i wets' ochel ja' ya' ti' mal barco
jini ic' jintyo yomox bujt'el ti ja'.

38 Wayal Jests. Tyots'ol ti' c'anjol ya' ti'
xujc barco. Ti queji i p'ixtisafiob. Ti
quejiyob i subefnob: Maestro, ;bajche'qui
a wala mi ti jiliyonla? che'ob.

39 Che!' jini ti tyejchi Jests. Ti queji i
tiq'ue' jini ic'. Ti' sube jini ja': Ch'abix,
fiach'lejen, che' ti' sube. Ti wa' lajmi ic'.
Noj fiach'alix ti cayle.

40 Jesus ti' sube ajcant'afiob i cha'an:
¢Chucoch muq'uetla ti baq'uen?
¢Chucoch ma' mi la' ch'ujbin? che'en.

41 Wen chancolob ti baq'uen. Ti queji i
subefiob i ba: ;Majchqui wale jini che' mi
ch'ujbiben i t'an jinic tyo ic' yic'ot ja'?
Che' ti yalayob jini ajcant'afiob i cha'an
Jests.

Winic tyac'labil ba ti xiba
(Mt. 8.28-34; Lc. 8.26-39)

5 1 Ti iumiyob majlel ti junwej ja'. Ti
c'otiyob ti lum Gadara ba i c'aba'.

2 Che' fiac ti loq'ui ti barco Jesus,

juntiquil winic tyac'labil ti xiba ti loq'ui
ya' ti ch'ujiiajibal.

3 Jini winic ya' jachix chumul ti
ch'ujnijibal. Ma' majch ch'ujbi i cache'.
Mi yic'otic cadena ch'ujbi i cachob.

4 Cabal ti' jop'o i cachob ti cadena ti yoc
ti' ¢'ab. Tsa'ach i tyuc'u jini am ba ti
c'ab, ti' tyop'o jini am ba ti yoc. Mach'an
majch ch'ujbi i yutsbin.

5 Ti bele' q'uin ti q'uinil ti ac'balel mu' ti
ofiel fiumel ti wits yic'ot ya' ba' mi
yujtyel mucofiel. Mi' low i ba ti tyun.

6 Che' ti' fajtya ila Jests ti tyali ti ajiiel.
Ti c'oti ti floctyal ti' tyojlel Jests.

7 C'am ti queji i pejcan. Ti yala: ;Chuqui
a wom awic'otyon Jesds, jatyet i
Yalobilet jini fioj fiuc ba Dios? Mic wersa
c'ajtibefiet ti Dios cha'an mach a
tyac'lafion, che'en.

8 Cha'ach ti yala como poj ujtyel i suben
Jestis jini xiba: Xiba, loq'uen wa' ti'
pusic'al ili winic, che'en.

9 Jestis ti' c'ajtibe: ;Chuquiyes a c'aba'
che' yic'ot? Jini xiba ti' jac'a: Legion j
c'aba' jofion como yonlelon lojon, che'en.

10 Chancol i wersa c'ajtiben Jesus cha'an
mach i choc loq'uel ya' ti' lumal
gadarenojob.
11Ya' ti yebal wits chancol ti buc'bal
yonlel chityam.
12 Jini xibajob ti' c'ajtibe Jesis: Xiq'uiyon
lojon majlel ya' ba'an chityam. Ac'ayon
lojon ochel ti chityam, che' ti yala jini
xibajob.
13 Che' jini, Jests tsa'ach i yac'a yochel.
Ti wa' loq'uiyob jini xibajob ti ili winic.
Ti wa' ochiyob ti chityam. I yonlelob jini
chityam. Che' bajche' dos mil ya' afiob.
Che' jini ti jubiyob majlel ti ajiiel ti
queptyal. Ti' chocoyob ochel i ba ti mal
ja'. Che' jini ya' ti' jic'tyayob ja'.
14 Jini tsa' ba i cafiatya chityam ti
puts'iyob. Ti queji i yalob fiumel ya' ti
lum, yic'ot ya' ti otyotyel tyac. Che' jini,
jini quixtyafiujob ti majli i q'uelob
chuqui ti ujti.
15 Che' fiac ti c'otyiyob ya' ba'an Jestus ti
yilayob jini tsa' ba tyac'lanti ti xibajob
ch'uj buchul, anix i pislel, tyojix i
pusic'al. Ti wen quejiyob ti baq'uen
quixtyanujob.
16 Jini tsa' ba i yilayob ti queji i cha' alob
bajche' ti tyoj'a jini tsa' ba tyac'lanti ti
xibajob yic'ot bajche' ti ujti jini chityam.
17 Che' jini ti queji i wersa subefiob Jestis
cha'an loq'uiquix majlel ya' ti' lum.
18 Che' fac ti ochi ti mali barco Jests, jini
tsa' ba tyac'lanti ti xibajob ti' sube Jests
mi mux i yaq'uen i majlel yic'ot je'el.
19 Jestis mach'an ti yaq'ue i majlel. Pero
ti' sube: Cucux ti a wotyot ya' ba'an a
pi'alob. Subefiob pejtyel bajche’ ti
cha'libeyet fiuc tyac ba a Yum Dios yic'ot
bajche' ti' p'untyayet. Che' ti yala Jests.
20 Ti majli jini winic. Ti queji i puc majlel
t'an ya' ti lum tyac Decdpolis ba i c'aba'.
Ti queji i sube' pejtyel bajche' ti cotyanti
ti Jesus. Tsijc' che'ob i pusic'al ti
pejtyelel quixtyafiujob.

I yalobil ba Jairo yic'ot jini x'ixic tsa'

ba tyalbe i pislel Jestis
(Mt. 9.18-26; Lc. 8.40-56)

21 Che' nac ti cha' c'axi tyalel ti barco
Jesis ya' ti junwej ja' ti wen c'otiyob

quixtyanu. Ti cayle Jests ya' ti' ti' ja'.

22 Tj tyali juntiquil fiuc ba ye'tyel ti'
templo israelob Jairo ba i c'aba'. Che'
fiac ti yila Jests ti wa' fiocle ti yebal yoc.
23 Ti queji i wersa suben: Jini xc'alal ba
calobil yomox sajtyel. La'. Ac'a a c'ab ti'
pam i bac'tyal cha'an c'oc'ac. Che' ti yala
Jairo.

24 Jests ti majli yic'ot. Che' jini ti'
tsacleyob majlel yonlel quixtyafiu. Motin
much'ch'uc'nayob majlel.

25 Ya'an yic'otyob juntiquil c'am ba
x'ixic. C'ala doce afios ma' mi lajmel ti
loq'uel i ch'ich'el.

26 Cabal ti' jop'o i ts'acan yujilo' ba
ts'acojel. Ti' 1u' jili pejtyel cha ba an i
cha'an cha'an i c'an i tyoje' i ts'acantyel.
Mach'an ti saj lajmi. Ti mas nijli.

27 Ti queji i yubin bajche' chancol i
cha'len Jests. Che' jini ti tyali ti' pat
Jestis ya' ba' much'quibil quixtyafiujob.
Ti' tyalbe i pislel Jests.

28 Ti' bajiiel fia'tya: Mi jin jach i pislel
mic tyalben, jasal mic lajmel. Che' ti'
fia'tya jini c'am ba x'ixic.

29 Ti wa' lajmi ti loq'uel i ch'ich'el. Ti
yubi lajmenix i bac'tyal.

30 Ti' wa' fia'tya Jests cha'an ti c'ajni i
p'atyalel cha'an i lajmisan c'am ba. Ti'
wa' sutqui i ba ya' ba' jomol
quixtyafiujob. Ti yala: ;Majchqui ti'
tyalbon c pislel? che'en.

31 Che' jini, ajcant'afiob i cha'an ti' sube:
Ma' wilan cabal wa' afionla. Cabal mi'
pets'etyob. ;Chucoch mi a c'ajtin
majchqui tsa' ba i tyalayet? che'ob.

32 Jesus ti' sut q'uele majchqui tsa' ba i
tyalbe i pislel.

33 Jini x'ixic tsitsifia ti baq'uen. Tsa'ix i
fia'tya cha ba ti yubi ti' bac'tyal. Ti fiocle
ti yebal yoc Jests. Ti' lu' tsictisa cha ba
yes ti yubi.

34 Jesus ti' sube: Calobil, ti lajmiyet
cha'an ti a ch'ujbiyon ti a pusic'al. Cucux
ti iach'tyalel a pusic'al. C'oq'uet mi
quejel a caytyal. Che' ti yala Jests.

35 Che' chancol tyo ti t'an Jesus ti tyali
ch'oyol ba ti yotyot am ba ye'tyel ti'
templo israelob. Ti' subeyob i tyat jini
xc'alal: Sajtyemix a walobil.

¢Chutyoquiyoch ma' chac mactyaben i
q'uin jini Maestro? Che' yalol Jairo.

36 Pero Jesus che' bajche' mach'an ti yubi
chancol ba i yalob ti' cha'le. Ti' sube jini
am ba ye'tyel ti templo: Mach a cha'len
baq'uen. Ch'ujbifon ti a pusic'al, che'
Jests.

37 Che' jini, jin jach Pedro yic'ot Jacobo
yic'ot Juan i yijts'in Jacobo ti yac'a
majlel.

38 Ya' ti c'otiyob ti yotyot am ba ye'tyel
ti' templo israelob. Ti wa'le i q'uele' ya'
ba' ju'upojolob quixtyafiu. Muc'ob ti
uq'uel, ti ofiel.

39 Ti ochi Jests. Ti' c'ajtibeyob:
¢Chucoch ju'upojoletla? ;Chucoch
mugq'uetla ti uq'uel? Mach'an sajtyem.
Wayal jach ili xc'alal. Che' ti yala Jests.
40 Che' jini ti' wajleyob. Jesus ti'
xiq'uiyob cha'an i loq'uelob ti pafimil.
Che' jini ti ochi ti yamba saj mal ya'
ba'an jini xc'alal. Ti' payayob ochel i tyat
i fia' jini xc'alal yic'ot jini tsa' ba i paya
majlel uxtiquil i pi'alob ti xambal.

41 Ti' chucbe i c'ab jini xc'alal. Ti' sube
ti' t'an: Talita cumi. I sujmlel ti lac t'an:
Xc'alal, mic subefiet, tyejchenix. Che' ti'
sube.

42 Ti wa' tyejchi. Ti queji ti xambal. An
doce afios i cha'an. Tyoj bac'fiajel
quixtyafujob.

43 Jesus ti' wen tiq'uiyob cha'an mach
quejic i subefiob yafio' ba. Ti' subeyob
cha'an i we'safiob jini xc'alal.

Ya'an Jestis ti Nazaret
(Mt. 13.53-58; Lc. 4.16-30)

1 Jests ti loq'ui ya'i. Ti cha' sujti

majlel ti' lumal ba' ti coli. Jini
ajcant'afiob i cha'an ti majliyob yic'ot.
2 Che' ti' q'uinilel c'aj oj ti queji ti cantisa
ya' ti i templo israelob. Yonlel quixtyaiiu
tsa' ba yubibeyob i cantisa tsijc' che'ob i
pusic'al. Ti yalayob: ¢Bajche'qui mi'
niq'ui Aa'tyan jini? ;Majchqui ti yaq'ue
cha'an ch'ujbiyic i niq'ui fia'tyan?
¢Bajche'qui mi' tyaj i p'atyalel cha'an i
niq'ui pase' fiuc tyac ba i p'atyalel?
3 Jifiach jini xmel buchlibal. Jifiach i
yalobil Maria i yascun Jacobo yic'ot José

yic'ot Judas yic'ot Simén. Jifiach i yascun
jini xc'alalob wa' ba an la quic'ot. Che' ti
yalayob. Jin cha'an ma' ti' ch'ujbiyob
Jests.

4 Jesus ti' subeyob: Jini mu' ba i xiq'ue'
yale' Dios ma' mi q'uejlel ti fiuc ti' lumal
ya' ba'an i pi'alob, ya' ti yotyot. Ti yan
tyac jach ba lum mi q'uejlel ti iuc. Che'
ti yala Jests.

5 Mach'an ti mejli i pase' mi jump'ejlic
fiuc ba i p'atyalel Jests ya'i. Jin jach ti'
tyalbeyob i bac'tyal cha'tiquil uxtiquil
c'amo' ba. Ti' c'oq'uisayob.

6 Ch'Ajyem ti yubi Jesus cha'an mach'an
ti' ch'ujbibeyob mi melel i t'an. Che' jini
ti iumi majlel ti cantisa ti yan tyac ba
lum ya' ti' t'ejl tyac i lumal.

Jestis ti' xiq'ui majlel ti subt'an docejob
(Mt. 10.5-15; Lc. 9.1-6)

7 Jesus ti' paya jini doce ajcant'afiob i
cha'an. Cha'cha'tiquil ti' xiq'ui majlel. Ti
yAq'ueyob i p'atyalel cha'an i choc
tyacob loq'uel xibajob.

8 Ti' subeyob cha'an mach'ic i niq'ui
ch'amob majlel ya' ti bij. Jin jach mi'
ch'amob maijlel i Aia' tye'. Mach yom i
ch'amob majlel i morral mi wajobic, mi
tyaq'uinobic.

9 Yom mi' Iapob i cacti'. [Cacti' yom i yale'
pats'.] Jump'och jach i bujc yom i lapob.
Mach yom cha'p'ojch. Che' ti' subeyob.

10 Ti cha' queji ti t'an Jests. Ti' subeyob:
Che' mi la' wochel ti jump'ej otyot ya' mi
la' wajiiel jintyo mi la' cha' loq'uel majlel.
11Ya' ba' ma' mi yotsafetla ti yotyot ba'
mach yom i yubibefietyob la' t'an mi la'
wa' cha' loq'uel majlel. Che' mi la'
loq'uel majlel mi la' chijcun loq'uel i
ts'ujbenal la' woc cha'an i na'tyafob
mach wen bajche' mi' melob. Melel mic
subefietla, che' ti yorojlel melojel mas
wocol mi quej i yubifiob jini mach'a
ba'an ti yotsayetla che' bajche' ya' ba
aflob ti Sodoma yic'ot ti Gomorra. Che' ti
yala Jests.

12 Che' jini ti majliyob i sub fiumel t'an
jini docejob cha'an i q'uextyan i pensal i
cay i mul quixtyafiujob.

13 Ti' chocoyob loq'uel cabal xibajob

je'el. Ti yulbeyob aceite cabal c'am'o' ba.
Ti' lajmisayob.

Ti tsansanti Juan tsa' ba
iyac'a ch'am ja'
(Mt. 14.1-12; Lc. 9.7-9)

14 Jini fiuc ba yumal Herodes ba i c'aba'
ti yubi cha ba ti' cha'le Jests, como
pejtyelel ti' wen cambeyob bajche’ ti'
cha'le. Jin cha'an Herodes ti lolon ala:
Jifiach jini Juan tsa' ba i yac'a ch'am ja'
ti cha' tyejchi loq'uel ya' ba'an sajtyemo’
ba. Jin cha'an mi tsictiyel i p'atyalel ti
toriel, che' ti lolon ala Herodes.

15 Yafio' ba ti yalayob: Jifiach Elias
juntiquil tsa' ba i xiq'ui yale' Dios ti fioj
oniyix, che'ob. Yafio' ba ti yalayob:
Jifiach juntiquil mu' ba xiq'ue' yale' Dios
che' bajche’ juntiquil tsa' ba xiq'ui yale'
Dios ti fioj oniyix, che'ob.

16 Che' fiac ti yubi Herodes cha ba ti'
cha'le Jests ti queji yale': Tic xiq'ui ti
tsepol loq'uel i jol jini Juan pero wale ti'
cha' tyejchi loq'uel ya' ba'an sajtyemo’
ba, che'en.

17 Ti caj Herodias, Herodes ti yotsa ti
cachol Juan. Ti' cacha yic'ot cadena ya'
ti cachonibal. Jini Herodias i yijiam i
yijts'in Herodes, Felipe ba i c'aba'. Pero
Herodes ti' chilbe i yijiam i yijts'in.

18 Che! jini, Juan ti' sube Herodes: Mach
wen che' ma' payben i yijiam a wijts'in,
che' ti' sube.

19 Ts'a' ti yubi Herodias. Yom i yac' ti
tsansantyel Juan pero mach ch'ujbi i
tsansan,

20 como Herodes ti' bac'iia Juan. Ti'
fia'tya wen mi' cha'len Juan. Juan ti
yoque ac'a i ba ti Dios. Jin cha'an ti' wen
cafiatya cha'an ma' cha ba mi
tyumbentyel ti Herodias. Che' mi yubiben
i t'an Juan, Herodes ma' ti' fia'tya chuqui
ti yala pero ti' mula i fiach'tyaben.

21 Herodjias ti' tyajbe i yorojlel i fia'tyan
bajche' mi quej i yac' ti tsansantyel Juan
che' mi' ts'actiyel i q'uinilel i jabilel
Herodes. Herodes ti' paya tyalel ti
q'uifiejel fiuco' ba i ye'tyel yic'ot
capitaflob yic'ot wen ricojo' ba ya' ti
Galilea.

22Ti tyali i yixic'al Herodias. Ti' bajiiel
cha'le son. C'ajaciia i yoj Herodes yic'ot
jini ya' ba afiob. Herodes ti' sube jini
xc'alal: C'ajtibefion jifiach cha ba a wom
mi caq'ueiiet, che' ti yala.

23 Ti' wa'choco i t'an Herodes cha'an
wersa mi quej i yaq'en jini xc'alal cha
bayic jach yes mi' c'ajtin mi jinic tyo mi
ti t'ox ch'ama pafiimil mu' ba ye'tyelin
Herodes.

24 Jini xc'alal ti majli ba'an i fia'. Ti'
c'ajtibe: ;Chuquiyes yom j c'ajtin wale?
Che' ti yala. I'fia' ti' jac'a: C'ajtiben i jol
Juan, jini mu' ba i yac' ch'am ja'. Che' ti'
sube.

25 Jini xc'alal ti wa' majli ba'an Herodes.
Ti' sube: Com ma' pit aq'uefion ti ora
jach ti colem ch'ejew i jol Juan mu' ba i
yac' ch'am ja', che'en.

26 Wen ch'ajyem ti yubi Herodes pero mi'
quisnin i fiusaben i t'an ili xc'alal como
ti' wa'choco i t'an ti' tyojlel payalo' ba ti
q'uifiejel.

27 Ti' wa' xiq'ui majlel juntiquil soldado
cha'an i ch'ame' tyalel i jol Juan.

28 Che' jini ti majli. Ti' tyuc' tsepbe loq'uel
ijol Juan ya' ti mal cachonibal. Ti' pit
ch'ama tyalel ti ch'ejew. Ti yaq'ue jini
xc'alal. Che' jini, ti majli i yaq'uenina'.
29 Che' nac ti yubiyob jini tsa' ba i
cambeyob i t'an Juan ti tyali i ch'am'efiob
majlel i bac'tyal. Che' jini ti' mucuyob.

Ti' we'sayob cinco mil winicob
(Mt. 14.13-21; Lc. 9.10-17; Jn. 6.1-14)

30 Ti' cha' much'quiyob i ba ba'an Jests
jini yajcabilo' ba ajsubt'afiob fiumel. Ti!
subeyob Jesus pejtyel tsa' ba i cha'leyob
yic'ot tsa' ba i cantisayob.

31 Jests ti' subeyob: Conla ya' ba' jochol
lum cha'an Ia' ts'itya' c'aj la' woj, che'en.
Como chancol i bele' tyalel i majlel
quixtyafujob jinic tyo mach ujtyob i
cha'an uch'el.

32 Che' jini ti majliyob ti barco. Ti bajiiel
c'otiyob ya' ba' jochol lum.

33 Cabal ti yilayob che' nac ti majliyob.
Ti' fia'tyayob Jestisach. Ti majliyob ti
ajfiel ch'oyolob tyac ba ti pejtyel lum.
Naxan ti c'otiyob.

34 Che' nac ti loq'ui Jests ti barco ti yila
ya'an yonlel quixtyafiu. Ti' p'untyayob
cha'an yom i cotyafiob como cha'ach
afiob che' bajche' tiiame' mach'a ba'an
majch mi' cafiatyan. Che' jini, an cabal
cha ba ti queji i cantisafiob.

35 Che' iq'uix quejel ti tyaliyob ba'an
Jests ajcant'afob i cha'an. Ti' subeyob
Jests: Iq'uix quejel. Ma' majch chumul
wa'wa'i.

36 Subefiob majlel cha'an mi majlelob ya'
ti otyotyel yic'ot ya' ti 1ac'al tyac ba lum
cha'an i mafob cha ba mi' c'uxob como
ma' cha ba afiob i cha'an, cha'an i
c'uxob, che'ob.

37 Jests ti' subeyob: Jatyetla yom mi la’
waq'uen cha ba mi' c'uxob, che'en. Jini
ajcant'afiob ti' jac'ayob: ;Yom ba
majlicon lojon quisan doscientos denarios
¢ mafie' lojon waj cha'an i c'uxob?
che'ob.

38 Jesus ti' c'ajtibeyob: ;Jayq'uejqui waj
an la' cha'an? Cucu, q'uelela, che'en.
Che' fiac ti queji i fia'tyafiob ti' subeyob
Jests: Afiach jo'q'uej waj yic'ot cha'cojt
chay, che'ob.

39 Che' jini, Jests ti' sube quixtyafiujob
cha'an mi' buchtyalob ti jujunmujch' ya'
ti yayax ba jam.

40 Ti jujunmujch’' ti buchleyob ti cien
tyac yic'ot cincuenta tyac.

41 Che' jini Jesds ti' ch'ama jini jo'q'uej
waj yic'ot cha'cojt chay. Ti' q'uele letsel
ti panchan. Ti' sube Dios wocox i yala.
Ti' xet'e jini waj. Ti yaq'ueyob
ajcant'afiob i cha'an cha'an i Iu'
pucbefiob quixtyafiujob. Yic'ot cha'cojt
chay ti' lu' xet'beyob.

42 Ti' lu' c'uxuyob ti pejtyelelob. Ti lu'
fiaj'ayob.

43 Tsa' tyo i lotyoyob doce chiquib i
colojbal i xejt'il waj yic'ot chay.

44 Cinco mil winicob tsa' ba i c'uxuyob
jini waj yic'ot chay.

Ti' cha'le xambal Jestis ti' pam ja'
(Mt. 14.22-27; Jn. 6.16-21)

45 Jesus ti' wa' subeyob ochel ti barco
jini ajcant'afiob i cha'an, cha'an mi
flaxan majlelob ti junxej ja' ya' ti lum

Betsaida ba i c'aba'. Jesus tsa' tyo cayle
cha'an i subefob sujtyel quixtyanujob.
46 Che' fac ujtyel i subefiob sujtyel ti
letsi majlel Jests ya' ti wits i cha'len
oracién.

47 Che' nac ti ochi ac'balel ya' afiob ti
barco ti xinil ja' ajcant'afiob i cha'an. Ya'
bajiiel an Jests ti wits.

48 Jests ti yila cha'an wocol chancol i
nijcafiob majlel barco jini ajcant'afiob
como chancol i chojquel ti ic'. Che'
yomox saAc'an ti tyali Jests ya' ba'afiob.
Chancox ti xambal tyalel ti' pam ja'. Che'
bajche' mi quej i pits' fiumel Jests ti
yilayob.

49 Che' nac ti yilayob chancol ti xambal
ti' pam ja' ti' lolon fia'tyayob i way jach
quixtyanu ya' majlel ti yilayob. Ti
quejiyob ti ofiel.

50 Como ti pejtyelelob ti yila. Ti wen
quejiyob ti baq'uen. Che' jini Jests ti
queji i pejcafiob. Ti' subeyob: Lajmenla ti
baq'uen. Jonofiach. Mach la' bac'fiafion,
che'en.

51 Ti ochi ti barco ya' ba' afiob. Ti
fiach'le jini ic'. Tsijc' che'ob i pusic'al,
tyoj bac'fiajelob.

52 Como mach'an ti' fia'tyayob bajche' i
sujmlel cha'an jini waj che' ti' we'sayob
cinco milob como tsatsob i pusic'al.

Ti' lajmisa xc'am'afiob ya' ti Genesaret
(Mt. 14.34-36)

53 Che' tsa'ix c'axiyob ti junxej colem
joyol ba ja' ti c'otiyob ti lomtyal
Genesaret ba i c'aba'. Ya' ti' ti' ja' ti'
cachayob caytyal barco.

54 Che' fac ti loq'uiyob ti barco jini
quixtyafiujob ti' wa' cafiayob Jests

55 Ajfiel ti tyaliyob ba'an Jests tyalemo!'
ba ti pejtyel lum tyac. Ti' ch'uyuyob
tyalel xc'am'afiob tyots'olo' ba ba'ic jach
ti yubiyob ya'an Jesus.

56 Ya' ba' ti ochi majlel Jests ti ba'ic jach
ba lum yic'ot ti yalo' lum tyac yic'ot ti
otyotyel tyacob ti' payayob majlel
xc'am'anob ya' ti calle tyac. Ti' wersa
c'ajtibeyob i tyalbefob mi jinic jachix i
yoc i pislel Jests. Jini tsa' ba i tyalbeyob
ti lajmiyob.

Jini mu' ba i bibi'tisan quixtyafiujob
(Mt. 15.1-20)

1 Jini fariseojob yic'ot cha'tiquil
7 uxtiquil yamba ajcantisajob ya' ba
tyalemob ti Jerusalén ti' much'quiyob i
ba ya' ba'an Jests.
2 Jini ti yilayob che' ma' ti' pocoyob i
c'ab che' ti quejiyob ti we'el cha'tiquil
uxtiquil ajcant'afiob i cha'an Jesis
bajche' mi xijq'uelob cha'an tsa' ba i
ch'ujbiyob ti fioj oniyix. Jin cha'an ti'
tyajayob ti t'an.
3 (I tyalel jini fariseojob yic'ot pejtyel
yafio' ba israelob mi' wen pocob i c'ab.
Che' ma' jal mi' pocob i ¢'Ab mach'an mi'
we'ejelob, cha'an i ch'ujbibefiob i t'an
tyac i yumob ti fioj oniyix.
4 Che' mi sujtyelob ti mafofiel mi ma' mi'
pocob i ¢'ab ti caj bajche' mi' ch'ujbifiob
ma' mi we'ejelob. Ti' bej cafiayob majlel
cabal i t'an tyac i yumob ti fioj oniyix
cha'an wen mi' ch'ujbibefiob jini t'an
cha'an bajche' yom pocol jini we'ib tyac
yic'ot i p'ejt tyac yic'ot i yajnib tyac
melel tyac ba ti tsucu tyaq'uin yic'ot
wayibal tyac.)
5 Jin cha'an jini fariseojob yic'ot
ajcantisajob cha'an i mandar israelob ti'
c'ajtibeyob Jestis: ;Chucoch ma' mi'
ch'ujbifiob i t'an tyac lac yumob ti fioj
oniyix jini ajcant'anob a cha'an? Ma' mi'
pocob i c'ab che' mi we'ejelob bajche!' ti
xijq'uiyonla, che'ob.
6 Jesus ti' jac'beyob: Melelach i t'an
Isaias tsa' ba i ts'ijbu ti fioj oniyix cha'an
bajche' mi la' wajiiel. Cha'chajp la'
pensal. Isaias ti' ts'ijbu:
Jini quixtyafiujob ti' ti'ob jach mi'
ch'ujbifion
pero i pusic'al fiajt an tic tyojlel.
7 Ma' i c'ajnibal che' bajche' mi'
ch'ujutisafion
che' muc'ob ti cantisa ti' t'an jach
winicob.
Che!' ti' ts'ijbu Isaias.
8 Como jatyetla mi la' cay i xic'ojel Dios
cha'an la' ch'ujbiben i t'an ofno't'anix ba
quixtyafiujob cha'an bajche' mi la' poc la'
p'ejt tyac yic'ot la' wuch!'ib tyac yic'ot

cha ba mi la' niq'ui cha'len tyac. Che' ti!
subeyob Jesus.

9 Ti' subeyob je'el: Melelach, che' jach
bajche' alas jach i t'an Dios mi la'
cha'len, cha'an jach la' wom la'
ch'ujbiben i t'an tyac la' yumob ti fioj
oniyix.

10 Como Moisés ti yala: Ac'a ti fiuc la'
tyat la' fia'. Jini mu' ba i yal'en i tyat i
fia' la' sajtic. Che' an ti mandar Moisés.
11 pPero jatyetla wefiach mi la' lolon ale'
che' an winic mu' ba i suben i tyat i ha":
Mach ch'ujbix j cotyaiietla como ti
pejtyelel cha ba jach an ¢ cha'an jifiach
Corban che'etla. (Corban yom i yal i
majtyan Dios tsa' ba i yaq'ue.)

12 Mi cha'ach mi yal bajche!' jini, che' jini
mach wersa mi' cotyan i tyat i fia' mi la'
wal.

13 Che' mi la' cha'len bajche!' jini, ma' i
c'ajnibal i xic'ojel Dios mi la' cha'len
cha'an jach i subal la' yumob ti fioj
oniyix. Jifiach mi la' cha' c'an la'
cantisan la' walobilob. Cha'ach mi la' bej
oc' isan cha ba tyac bajche! iliyi. Che' ti
yala Jests.

14 Jests ti' cha' payayob tyalel
quixtyanujob. Ti' subeyob: Lu'
fiach'tyanla ti la' pejtyelel. Na'tyanla.

15 Jini an tyac ba ti mulawil mach'an mji'
bibi'tisafiob quixtyafiujob che' mi yochel
ti' iac'. Mi' bibi'tisafiob quixtyafiu mu'
ba i loq'uel ti' pusic'al. Jifiach jini
mach'a yom i yilan Dios.

16 Jini yom ba i ch'amben isujm ili t'an,
pensalinla. Che' ti yala Jesus.

17 Che' fiac ti loq'ui Jests ya' ba'an
quixtyafiujob ti ochi ti otyot. Che' jini,
ajcant'anob i cha'an ti queji i c'ajtibefiob
chuqui i sujmlel jini lajonel.

18 Jestis ti' subeyob: ;Mach'a ba'an mi la'
fia'tyan jatyetla je'el? ;Mach'a ba'an mi
la' ch'amben isujm jini mu' ba i yochel ti
mal quixtyafiu mach'an mi' bibi'tisafiob?
Ma'an bajche' yilal mi yilan Dios.

19 Como mach ya'ic ti' pusic'al mi yochel,
ti' fiac' jach mi majlel. Muc' jach i fiumel,
che' ti' yala Jests. Cha'ach ti' cantisayob
pejtyelel i bal lac fiac' lu' wefiach.

20 Jesus ti' subeyob je'el: Jini mu' ba i

loq'uel ti' pusic'al quixtyafiujob jifiach
mu' ba i bibi'tisafiob, jiiach mach ba
yom i yilan Dios.

21 Como loq'uem ti' pusic'al
quixtyanujob mi tyalel bibajax ba i
pensal, yic'ot che' an i tontojlel yic'ot
che' mi' pejcan yamba winic yamba
x'ixic, yic'ot tsansa,

22 yic'ot xujch!, yic'ot che' mi' mich'q'uel
cha ba an i cha'an i pi'al ti chumtyal,
yic'ot simaronlel, yic'ot lot, yic'ot che'
bibajax mi' cha'len, yic'ot che' bajiiel jin
jach yom cha ba niq'ui an i cha'an, yic'ot
jop't'an yic'ot che' yom i chan isan i ba
yic'ot ma'ix tyoj mi yajiel.

23 Ya' jach lu' loq'uem ti' pusic'al
quixtyanujob pejtyel jini mach ba wen.
Jifiach mu' ba i bibi'tisafiob
quixtyafujob, jinach mach ba yom i yilan
Dios. Che' ti yala Jests.

X'ixic ch'oyol ba ti Sirofenicia
(Mt. 15.21-28)

24 Jesus ti loq'ui majlel. Ti majli c'alal ti
Iac'alel jini lum tyac Tiro yic'ot Sidén ba
ic'aba'. Ya' ti ochi ti jump'ej otyot. Jests
mach yom ubintic che' ya' an. Pero
mach'an ti mejli ti mucul ajnel.

25 Ya'an juntiquil x'ixic tsa' ba wa' ubi
che' ya'an Jests. An juntiquil xc'alal ba i
yalobil tyac'labil ba ti xiba. Che' fiac ti
yubi che' ya'an Jesis ti wa' tyali ba'an
Jests. Ti fiocle ti yebal yoc.

26 Ch'oyol ti yamba paifiimil Sirofenicia
ba i c'aba'. Ti tyali i c'ajtiben Jests
cha'an i choc loq'uel jini xiba' am ba ti'
pusic'al yalobil.

27 Jests ti' sube: La' fiaxan we'icob
alp'efialob. Como mach yom lac chilben i
waj alp'efial cha'an jach lac choquen yal
ts'i', che'en. Cha'ach ti yala cha'an haxan
yom cotyanticob israelob.

28 Jini x'ixic ti' jac'a: Melelach bajche!
ma' wal, ¢ Yum. Pero jini i yal ts'i' am ba
ti yebal mesa mi' c'uxe' i xejt'i waj mu'
ba i p'atsafiob alp'enalob, che'en.

29 Jesus ti' jac'a: Cha'an weiiach bajche’
ti a jac'a, cucux. Tsa'ix loq'ui xiba ti'
pusic'al a walobil, che'en.

30 Che' nac ti c'oti jini x'ixic ti yotyot ti!
tyaja yalobil tyots'ol ti wayib como
loq'uemix jini xiba.

Ti' lajmisa Jests xcojc ba x'uma'

31 Jesus ti cha' loq'ui majlel ya' ti lac'alel
lum Tiro ba i c'aba'. Ti fiumi majlel ti
Sid6n yic'ot ti lum tyac Decépolis ba i
c'aba'. C'ala ti c'oti ya' ti colem joyol ba
ja' Galilea ba i c'aba'.

32 Ti' payayob tyalel ba'an Jests
juntiquil xcojc. Wocol mi' cha'len t'an
je'el. Ti' c'ajtibeyob Jestis cha'an yac' i
c'ab ti jini winic.

33 Jests ti' cha' paya majlel jini winic ya'
ba' jochol. Ti yotsabe i yal c'ab ti'
chiquin. Ti' tyujba. Ti' tyalbe yac' jini
Xcojc.

34 Ti' q'uele letsel ti panchan Jests. C'am
ti' japa ic'. Ti' sube jini xcojc: Efata,
che'en. Yom yal ti lac t'an: La' jajmic,
che'en.

35 Ti wa' jajmi i chiquin jini winic. Ti
tyoj'a yac'. Tyojix ti queji ti t'an.

36 Jests ti' wen tiq'ui jini tsa' ba i paya
tyalel jini xcojc cha'an machic i subefiob
mi juntiquilic. Che' fiac ti' subeyob Jests
cha'an mach i yalob, che' jini ti bej queji
i yutsi pucob maijlel t'an.

37 Cabal tsijc' che'ob ba i pusic'al
quixtyafiu. Ti yalayob: Noj wen pejtyel
cha ba yes mi' cha'len. Wen yujil i
yAq'uen i yubin t'an xcojcob, yujil i
yaq'uen i cha'len t'an x'uma'ob, che'ob.

Jestis ti' we'sayob cuarto mil quixtyafiu
(Mt. 15.32-39)

1Ti yamba q'uin ti' much'quiyob i

ba yonlel quixtyafiu. Mach'an cha
ba an cha'an i c'uxob. Che' jini Jests ti'
pAyayob tyalel ajeant'anob i cha'an. Ti'
subeyob:
2 P'ump'un mij q'uel ili quixytaiujob
cha'an com j cotyafob. Uxp'elix q'uin
wa'an quic'otyob. Ma'ix cha ba ti'
c'uxuyob.
3 Mi tic chocoyob majlel ti yotyot che'
wi'fiayobix, c'o'ojl mi quejel i c'un afiob
ti bij. An fiajt ba ch'oyolob. Che' ti yala
Jesus.

4 Jini ajcant'afiob ti' jac'ayob: ;Baqui
ch'ujbi lac tyaje' waj cha'an i c'uxob wa'
ba' jochol lum? che'ob.

5 Jests ti' jac'beyob: ;Jayq'uejqui waj an
la' cha'an? che'en. Ti' jac'ayob: Siete,
che'ob.

6 Che' jini ti' lu' xiq'uiyob buchtyal ti lum
pejtyel jini quixtyanu. Ti' ch'ama jini
siete waj. Ti' sube wocox i yala Dios.
Che!' jini, ti queji i xet'e tyac. Ti queji i
yAq'uen jini ajcant'afiob cha'an i
pucbefiob i ba. Ti queji i pucbefiob
quixtyafujob.

7 An i cha'afiob je'el cha'cojt uxcojt
biq'uit ba chay. Che' jini ti' cha'le
oracién Jesus. Ti' subeyob ajcant'afiob i
cha'an cha'an i pucbeiiob.

8 Ti lu' we'iyob. Ti lu' fiaj'ayob. Che' jini
ti' lotyoyob siete fiuqui chiquib but'ul
tyac i colojbal i xejt'il tyac chay yic'ot
waj.

9 Lac'al cuatro mil jini tsa' ba i c'uxuyob
waj yic'ot chay. Che' jini Jesus ti'
subeyob i lu' sujtyel.

10 Tj ochiyob ti barco Jests yic'ot
ajcant'afob i cha'an. Ti majliyob ti
Iac'alel saj lum Dalmanuta ba i c'aba'.

Fariseojob ti' c'ajtiyob i pas'entyel i
p'atyalel Jestis
(Mt. 16.1-4; Lc. 12.54-56)

11 Tji tyaliyob junmujch' fariseojob ba i
c'aba'. Ti queji i contrajibenob i t'an
Jestis. Yom pas'enticob i p'atyalel Jestis
tyalem ba ti panchan cha'an mi' q'uelob
mi melelach bajche' mi' cha'len Jests.
12 Jests c'am ti' japa ic' cha'an mach
yom yubin. Ti yala: ;Chucoch mi' c'ajtin
i q'uelbefiofiob c p'atyalel wa' ba afiob ti
mulawil? Melel mic subefetla mach'an
mi quej 1a' pas'entyel ¢ p'atyalel . Che' ti
yala Jests.
13 Jests ti' cayayob jini quixtyanujob. Ti
cha' ochi ti barco. Ti majli ti junxej ja'.
Jini mu' ba i yac' i wos i ba caxlan waj
(Mt. 16.5-12)
14 Ti fiajayi i cha'an i ch'amob majlel cha
ba yes mi' c'uxob jini ajcant'afiob i
cha'an Jestis. Jump'ej jach caxlan waj

ya'an yic'otyob ti barco.

15 Che' jini Jests ti' wersa subeyob:
Tsajibiletla yom. Cafiatyan la' ba cha'an
jini levadura mu' ba yaq'uen i wos i ba
caxlan waj i cha'an ba fariseojob yic'ot i
cha'an ba Herodes. Che' ti yala Jests.

16 Ti queji i motin pejcafiob i ba
ajcant'afob i cha'an Jests. Ti yalayob:
Cha'ach chancol i yale' cha'an mach'an ti
lac ch'ama tyalel laj caxlan waj, che'ob.
17 Jests ti' fia'tya chuqui ti yalayob. Ti'
subeyob: ;Chucoch mi la' lolon ale' che'
mach'an la' caxlan waj? ;Mach'a ba'an
mi la' ch'amben isujm? ;Mach'a ba'an mi
la' fa'tyan che' mi la' wubin jini lajofiel?
¢ Tsats tyo ba la' pusic'al?

18 Lolon an la' wut. ;Mach'a ba'an mi la'
wilan pafimil? Lolon an la' chiquin.
¢Mach'a ba'an mi la' wubin? ;Mach'a
ba'an c'ajal la' cha'an cha ba ti ujti?

19 Che' fiac tic xet'beyob jo'q'uej waj jini
cinco mil quixtyafu, ¢jayp'ejqui chiquib
ti 1a' lotyo i colojbal i xejt'il tyac? che'
Jests. Jini ajcant'afiob ti' jac'ayob: Doce,
che'ob.

20 Jesus ti queji i cha' ale': Che' fac an
siete waj cha'an cuatro mil quixtyaiiu,
Jjayp'ejqui fiuqui chiquib ti la' lotyo i
colojbal i xejt'il tyac? che'en. Ti'
jac'ayob: Siete, che'ob.

21 Jesus ti' subeyob: ;Max tyo ba'an mi
la' ch'amben isujm? che' Jests.

Jests ti' lajmisa muts'ul ba i wut ba
quixtyafiu

22Ya' ti c'otiyob ti lum Betsaida ba i
c'aba'. Ti' payayob tyalel juntiquil
muts'ul ba i wut ya' ba'an Jests. Ti'
subeyob Jests cha'an i tyale'.

23 Jesus ti' chucbe i c'ab jini muts'ul ba i
wut. Ti' paya loq'uel ya' ti lum. Ti'
bombe i ya'lel i ti' ti i wut. Ti yac'aic'ab
ti' wut jini muts'ul ba i wut. Ti' c'ajtibe:
¢Am ba cha ba ma' wilan? Che' ti'
c'ajtibe jini winic.

24 Ti queji i yilan pafimil jini winic. Ti
yala: Mi quilan winicob. Pero che'
bajche' tye' mi quilan muc' ba ti xambal.
Che' ti yala.

25 Jests ti' cha' ac'a i ¢'ab ti' wut jini

muts'ul ba i wut. Ti lajmi i wut. Ti' ch'yj
q'uele pafimil.

26 Jests ti' xiq'ui majlel ti yotyot. Ti'
sube: Mach ochet ti lum. Ma' majch ma'
saj suben ya' ti lum. Che' ti yala Jests.

Pedro ti' subu Jestis ti yajcabil ba i
cha'an Dios
(Mt. 16.13-20; Lc. 9.18-21)

27 Ti loq'ui majlel Jests yic'ot
ajcant'afiob i cha'an. Ti majliyob ya' ti
saj tyac ba lum ya' ti Cesarea Filipo ba i
c'aba'. Che' fiac ya' tyo afiob ti bij Jests
ti' c'ajtibeyob: ¢Majchonqui mi yal
quixtyanujob? che'en.

28 Ti' jac'ayob: Mi yalob jatyet Juan tsa'
ba yac'a ch'am ja'. An mu' ba yalob
Eliaset. Yafio' ba mi yalob jatyet juntiquil
tsa' ba i xiq'ui yale' Dios. Che' ti yalayob
jini ajcant'afiob.

29 Jests ti' c'ajtibeyob: Ixcu jatyetla,
¢majchonqui mi la' wal? che'en. Pedro ti'
jac'be: Jatyet jini yajcabil ba i cha'an
Dios mu' ba i pejcantyel ti Cristo, che'en.
30 Jests ti' wersa tiq'uiyob cha'an
mach'an majch mi' subefiob.

Jestis ti wa ala mi quejel i sajtyel
(Mt. 16.21-28; Lc. 9.22-27)

31 Jesus ti queji i cantisafiob afiach
cha'an i wersa fiusan wocol. Ti yala:
Jofion i Pi'alon Quixtyafiujob mi quejel i
mich' q'uelon xfioxob afio' ba ye'tyel
yic'ot fiuc ba curajob i cha'an israelob
yic'ot ajcantisajob cha'an i mandar
israelob, che'en. Ti' subeyob mi quejel i
tsansantyel yic'ot mi quejel i cha'
tyejchel loq'uel ba'an sajtyemo' ba ti
yuxp'ejlelel q'uin.

32 Noj tsiquilach bajche' ti' subeyob.
Pedro ti' bajiel paya majlel Jests ti
jumpat. Ti queji i tiq'ue'.

33 Pero Jesus ti' sutqui i ba i q'uel jini
ajcant'anob. Ti queji i tiq'ue' Pedro. Ti
yala: Loq'uen wa' ba' afion como chancol
a fia'tyan che' bajche' mi' fia'tyan
Satands. Mach'an ma' fia'tyan bajche’
yom Dios, jin jach bajche' mi' mulan
quixtyafiujob. Che' ti yala Jests.

34 Jests ti' cha' payayob tyalel jini

much'quibilo' ba quixtyafu yic'ot
ajcant'afob i cha'an. Ti' subeyob: Mi an
majch yom i tsaclefion majlel 1a' i caye'
mu' ba i bajiiel niq'ui cha'len. La' i fiusan
wocol aunque mi sajtyel ti cruz ti caj mi'
tsaclefion majlel.
35 Jini yom ba i bajiiel cafiatyan i ba mi
quejel i sat'e i cuxtyalel mach'a yujil jilel.
Jini mu' ba i yac' i ba cha'afion, cha'an
jini wen ba t'an mi quejel i canatyantyel.
36 Anic winic mu' ba i lu' ganarin
pejtyelel am ba ti mulawil, jchutyoqui i
c'ajnibal i cha'an mi mach'an ti tyaja i
cuxtyalel mach'a yujil jilel?
37 Como ma'an bajche' ch'ujbi i saj mafie'
i cuxtyalel mach'a yujil jilel.
38 Mi an majch mi' quisnifion yic'ot che'
mi' quisnibefion ili ¢ t'an wa' ti mulawil
ba'an jini mu' ba i cayob Dios yic'ot jini
afo' ba i mul, che' jini mi quej j quisnin
je'el ili quixtyafiujob Jofion i Pi'alon
Quixtyanujob ya' ba mic tyalel ti' fiuclel
¢ Tyat yic'ot ch'ujul ba ajtrofielob i
cha'an Dios ch'oyol ba ti panchan.
9 1 Jestis ti' subeyob: Melel mic
subefietla, cha'tiquil uxtiquil wa' ba
anob mach'an mi quej i sajtyelob jintyo
mi' faxan ilafiob che' mi quej i
yumintyel Dios ti' p'atyalel. Che' ti yala
Jests.

Ti yajni Jests

(Mt. 17.1-13; Lc. 9.28-36)
2 Che' nac ti iumi wacp'ej q'uin, Jests ti'
pAyayob majlel Pedro yic'ot Jacobo yic'ot
Juan. Ti' bajiel payayob majlel ti chan
ba wits. Ti yajni Jesus ti yilayob.
3 Lemlaw ti majli i pislel, fioj sasac
bajche i fa'al tsafial. Mach'an majch ti
mulawil ch'ujbi ba i sac isan i pislel
bajche' ti majli i pislel Jests.
4Ya' ti yilayob Elias yic'ot Moisés.
Chancolob ti t'an yic'ot Jesus.
5 Pedro ti' sube Jesis: Maestro, c'otyajax
che' wa' afionla wa'wa'i. Wa' yom ¢ mel
lojon uxp'ej lechi'pat, jump'ej a cha'an,
jump'ej i cha'an Moisés yic'ot jump'ej i
cha'an Elias. Che' ti yala Pedro.
6 Ma' mi' fia'tyan cha ba yom yale' che'
cu wen chancolob ti baq'uen.

7 Ti wa' tyali tyocal tsa' ba mosoyob. Ya'
ti malil tyocal ti yubiyob ajt'an. Ti yala:
Jifiach p'untyabil ba calobil.
Nach'tyabenla i t'an. Che' ti yala jini
ajt'an.

8 Che' jini ti' wa' q'ueleyob ti suttyalel
jini uxtiquil ajcant'afiob i cha'an Jesus.
Ma' majch tsiquil ya' ba'afiob. Jin jach
Jests ya'an.

9 Che' nac chancol i jubelob tyalel ti wits,
Jestis ti' tiq'uiyob. Ti' subeyob: Mach'an
majch mi la' saj suben jini tsa' ba la' wila
jintyo mic cha' tyejchel loq'uel ba'an
sajtyemo' ba, Jonon i Pi'alon
Quixtyanujob, che'en.

10 Jin cha'an mach'an ti' saj tsictisayob
yano' ba. Ti' c'ajtibeyob i ba chuquiyes i
sujmlel che' mi cha' tyejchel loq'uel
ba'an sajtyemo’ ba.

11 Ti' c'ajtibeyob Jesus: ;Chuquiyes i
sujmlel che' mi yalob jini ajcantisajob
cha'an i mandar israelob cha'an wersa mi
tyalel Elias? che'ob. Che' ti' c'ajtibeyob
Jests.

12 Jests ti' subeyob: Melelach che' fiaxan
mi tyalel Elias cha'an mi' tyoj isan
pejtyel cha ba an. ;Chuqui mi yal
Ts'ijbubil ba i T'an Dios cha'an Jofion i
Pi'alon ba Quixtyafnujob? Mi yal cha'an
mi quejel c fiusan cabal wocol yic'ot mi
quejel ¢ mich' q'uejlel.

13 Mic subeiiet, tsa'ix tyali Elias. Ti'
tyac'layob jini quixtyadujob jin jach
bajche yomob cha'ach bajche' wa
ts'ijbubil. Che' ti yala Jests.

Jestis ti' lajmisa juntiquil alob
tyac'labil ba ti xiba
(Mt. 17.14-21; Lc. 9.37-43)

14 Che' fiac Jesds yic'ot uxtiquil
ajcant'afiob ti c'otiyob ba'an jini yamba
ajcant'afiob i cha'an Jests, ti yilayob ya'
suttyalob yonlel quixtyafiu ti'
joytyalelob. Ya' afiob je'el ajcantisajob
cha'an i mandar israelob chancol i calax
pejcanob i ba yic'ot.

15 Che' fiac ti yilayob Jests tsijc' che' i
pusic'alob ti pejtyelel jini quixtyafiu. Ti
majliyob ti ajiiel i pejcafiob Jests.

16 Jests ti' c'ajtibeyob: ;Chuqui ti t'an

mugq'uetla la' wic'otyob? che'en.

17 Juntiquil ya' ba an ti' jac'a: Maestro,
tic paya tyalel juntiquil calobil wa'
ba'afiet. Ti sujti ti x'uma' cha'an
tyac'labil ti xiba, che'en.

18 Che' mi' tyac'lan mi' choc jubel i ba ti
lum, mi' loq'uel i lojc i ti', mi' c'ux i yej.
Chancox i bej mds c'un an. Tic subeyob
ajcant'anob a cha'an cha'an i chocob
loq'uel jini xiba pero mach'an ti
mejliyob. Che' ti yala jini winic.

19 Jests ti' jac'beyob: Max tyo ba'an
majch mi' ch'ujbin wa' ba'an ti mulawil
yubil. jJayp'ej tyoqui q'uin wa' afion
quic'otyetla? jJayp'ej tyoqui q'uin
ch'ujbi j cuchbenetla i tsatslel 1a'
pusic'al? Payala tyalel wa' ba'afion,
che'en.

20 Ti' payayob tyalel jini alob ya' ba'an
Jests. Che' fiac ti yila Jests, jini xiba ti
wa' yac'a ti jits'cuyel jini alob. Ti yajli ti
lum, ti' pajch'i i ba. Ti loq'ui i lojc i ti".
21 Jests ti' c'ajtibe i tyat: ¢Jalixqui i
quejel che' bajche!' iliyi? che'en. Jini
winic ti' jac'a: C'ala che' fiac alal tyo ti
queji.

22 Jini xiba cabal mi' choc ochel ti' c'ajc
yic'ot ti ja' cha'an yom i tsansan. Mi an
bajche' ch'ujbi a cha'len, p'untyafion
lojon, cotyafion lojon. Che' ti yala jini
winic.

23 Jests ti' sube: Cha'an jini mu' ba i
ch'ujbin, lu' mejlach i melbentyel. Che' ti
yala Jests.

241 tyat jini alob ti c'am ba t'an ti queji i
wa' ale': Chancox ch'ujbifiet. Cotyafion
cha'an mic més ch'ujbifiet, che'en.

25 Che' nac ti yila Jests chancol i wa'
much'quifiob i ba yonlel quixtyaiiu ti'
tiq'ui jini xiba. Ti yala: Mic subenet
x'uma'et ba xiba xcojquet ba xiba loq'uen
wa' ti alob. Mach cha' sujtiquet ochel wa'
ti' pusic'al. Che' ti yala Jesus.

26 Ti queji ti ofiel jini xiba. Ti cha' yac'a
ti jits'cuyel jini alob. Ti loq'ui. Che'
bajche' sajtyemix ti cayle jini alob. Jin
cha'an ti queji i yalob: Sajtyemix, che'ob.
27 Pero Jests ti' chucbe i ¢'Ab cha'an
tyejchic. Jini alob ti wa' wa'le.

28 Che' fnac ti ochi ti otyot Jests, jini

ajcant'afiob i cha'an ti' bajiiel
c'ajtibeyob: ¢Chucoch ma' ti mejli lojon ¢
choc loq'uel jini xiba? che'ob.

29 Jests ti' jac'beyob: Mach ch'ujbi i
chojquel loq'uel jini xiba. Jin jach ti
oracién yic'ot ti ch'ajb ch'ujbi chocol
loq'uel. Che' ti yala Jests.

Jests ti cha' ala bajche' mi quej i
tsansantyel
(Mt. 17.22-23; Lc. 9.43-45)

30 Che' fac ti loq'uiyob ya'ya'i ti
fiumiyob majlel ti Galilea. Jestis mach
yom ubintic che' ya'an.

31 Como chancol i cantisafiob
ajcant'afiob i cha'an. Ti' subeyob: Jonon i
Pi'alon Quixtyafiujob mi quej cajq'uel ti'
c'ab quixtyafiujob. Mi quejel i
tsansafiofiob. Che' tsa'ix tsansantiyon, ti
yuxp'ejlel q'uin mi quejel ¢ cha' cuxtiyel.
Che' ti yala Jests.

32 Pero jini ajcant'afiob mach'an ti'
fia'tyabeyob chuqui ti yala. Ti' bac'fia i
c'ajtibefiob Jests cha ba yes i sujmlel.

¢Majchqui mi yajiiel ti mds fiuc?
(Mt. 18.1-5; Lc. 9.46-48)

33 Ti c'otiyob ti lum Capernaum ba i
c'aba'. Che' fiac ya' afiob ti otyot, Jestis
ti' c'ajtibeyob. ;Chuquiyes chancol la'
calax ale' ya' ti bij? che'en.

34 Jini ajcant'afiob ti fiach'leyob como
che' fac ya' tyo afiob ti' bij ti calax
pejcayob i ba. Chancol i c'ajtibefob i ba
majchqui més fiuc mi quej i q'uejlel.

35 Che!' jini, ti buchle Jests. Ti' payayob
tyalel ti docejlel. Ti' subeyob: Jini yom
ba ajfiel ti fiuc ti la' tyojlel 1a' i més
ju'san i ba bajche’ ti pejtyel jini yafio' ba.
La' i cha'len cotyaj ti' tyojlel i pi'alob.
Che!' ti yala Jests.

36 Che' jini Jesus ti' paya tyalel juntiquil
alal. Ti' wa'choco ya' ti' xinilob. Tji'
meq'ue. Ti queji i subefiob.

37 Jini mu' ba i pay ochel juntiquil alal
cha'an i fna'tyafion chancol i payon ochel
yubi. Jini mu' ba i payon ochel mach
jofon jach mi' payon. Chancol i pay
ochel je'el jini tsa' ba i chocoyon tyalel.
Che' ti yala Jests.

Jini mach'a ba'an mi' contrajifionla
chancox i cotyafonla
(Lc. 9.49-50; Mt. 10.42)

38 Che' jini, Juan ti' sube Jests: Maestro,
ti quila lojon juntiquil winic mu' ba i
choc loq'uel xibajob ti a c'aba' ba mi'
c'an. Tic tiq'ui lojon como ma' mi'
tsaclefionla ti xambal, che' ti yala Juan.
39 Pero Jesus ti' sube: Mach la' tiq'ue'.
Ma' majch mu' ba i ¢'an j c'aba' cha'an i
pas fiuc ba i p'atyalel mi quej i yotsan i
ba tij contra.

40 Jini mach'a ba'an mi' contrajifionla
chancox i cotyafionla.

41 Jini mu' ba i yaq'uefietla cha ba yom
la' cha'an aunque juntsimajic jachix ja'
cha'an chancox i fia'tyan mi ajcant'afietla
i cha'an ba Cristo, melel mi quej i
yaq'uentyel i tyojol. Che' ti yala Jests.

Jini mu' ba i yaq'uefionla la
cotsan lac mul
(Mt. 18.6-9; Lc. 17.1-2)

42 Majchical jach mi yaq'uen yotsan i
mul juntiquil i saj ba mu' ba i ch'ujbifion
mds wen tsa'iquix cajchi ti' bic' yic'ot
jump'ej fa'tyun cha'an chojquic ochel ti
tyam ba ja'.

43 Mi ti a wotsa a mul ti caj a c'ab, wa'
tsepe loq'uel. Mds wen che' xmol c'abet
ma' tyaj a cuxtyalel mach'a yujil jilel.
Mach jinic cha'ts'ijt a ¢'ab ma' majlel ti
c'ajc mach'a ch'ujbi yajpic,

44 ba' mach'an mi chamel i motso'lel, ba'
mach'an mi saj yajpel i c'ac'al.

45 Mi ti a wotsa a mul ti caj a woc, wa'
tsepe loq'uel. Mds wen che' xmol oquet
ma' tyaj a cuxtyalel mach'a yujil jilel.
Mach jinic cha'ts'ijt a woc ma' majlel ti
c'ajc mach'a ch'ujbi yajpic,

46 ba' mach'an mi chamel i motso'lel, ba'
mach'an mi saj yajpel i c'ac'al.

47 Mi ti a wotsa a mul ti caj a wut wa'
loc'san. Mds wen che' jump'ej jach a wut
ma' wochel ti yumintyel Dios. Mach jinic
cha'p'ej a wut ma' majlel ti c'ajc

48 ba' mach'an mi chamel i motso'lel, ba'
mach'an mi saj yajpel i c'ac'al.

49 Como ti fioj oniyix c'ala wale pejtyel

tsansabil ba i majtyan Dios mi' lu'
chajpantyel ti ats'am. Wale iliyi ti
pejtyelel mi quej i chajpantyel ti c'ajc
yubil cha'an tyoj'ac.
tsajel mach'an cha ba i c'afia i cha' tsaj
isantyel jini ats'am. Yom an la' wats'mil
yubil cha'an mi la' cotyan yafio' ba
cha'an mach asiyicob. Tyem fiach'al mi
la' wajiiel. Che' ti yala Jesus.
Cantisa cha'an jini mu' ba i caye' i yijiam
(Mt. 19.1-12; Lc. 16.18)
1 O 1 Jests ti loq'ui majlel ti
Capernaum. Ya' ti c'oti ti
paiiimil Judea ba i c'aba' ya' ti junxejlel
Jordéan ja'. Ya' ti' cha' much'quiyob i ba
quixtyanu. Jests ti' cantisayob bajche' i
tyalel mi' cha'len.
2 Che' jini ti tyaliyob ba'an Jesis
cha'tiquil uxtiquil fariseojob cha'an i jop'
i yotsabenob i mul Jests. Jin cha'an ti'
c'ajtibeyob Jestis mi wefiach mi' cay i
yijiam winic.
3 Jestis ti' jac'beyob: ;Chuqui ti' subetla
Moisés ti mandar? che'en.
4 Jini fariseojob ti yalayob: Moisés ti
yAq'ue winicob i melben i juiiilel ba' mi
yal cayalix i yijiam. Che' jini ch'ujbix i
caye'. Che' ti yala Moisés, che'ob.
5 Jesus ti' cha' jac'beyob: Pero cha'an
tsats la' pusic'al cha'ach ti' ts'ijbubeyetla
Moisés.
6 Pero ti tyejchibal che' nac ti' mele
mulawil Dios, ti' mele winic yic'ot x'ixic.
7 Jin cha'an winic mi' cay i tyat i fia'
cha'an ajnic yic'ot i yijiiam.
8 Juntiquil jach mi majlelob yubil jini
cha'tiquil. Jin cha'an mach
cha'tiquilobix. Juntiquil jachix yubil.
9 Jin cha'an mach yom i cha' t'oxe' winic
tsa' ba i much'qui Dios. Che' ti yala
Jests.
10 Che!' ya'afiob ti otyot, jini ajcant'afiob
ti' cha' c'ajtibeyob Jesis chuquiyes isujm
ili t'an.
11 Jests ti' subeyob: Jini mu' ba i caye' i
yijiam mu' ba i cha' tyaje' yamba
yijlam, chancol jach i cha'len i tsuculel
ti' contra jini fiaxan ba yijiam.

12 Che' je'el, mi ti' caya i foxi'al jini
x'ixic, mi ti' tyaja yamba i fioxi'al, mi'
cha'len i tsuculel je'el. Che' ti yala Jests.

Jestis mi' p'untyan alp'efalob
(Mt. 19.13-15; Lc. 18.15-17)

13 Che' jini, quixtyafujob ti' payayob
tyalel alp'efialob ba'an Jests cha'an Jests
mi' tyal jini alp'efalob. Pero ajcant'afiob
ti queji i tic' jini tsa' ba i payayob tyalel.
14 Jestis ma'an ti' saj mula che' nac ti'
q'uele. Ti' subeyob: La' tyalicob ba'ahon
jini alp'efialob. Mach la' tic'ob como i
cha'afiobach che'ob ba bajche' alp'efial
mi yajfel ti yumintyel Dios.

15 Ubinla bajche' mic subenetla. Jini yom
ba i yochel ti yumintyel Dios la' i mel i
ba bajche!' juntiquil alal. Machqui ba'an
mach ch'ujbi ochic. Che' ti yala Jesus.

16 Che' jini, ti' meq'ue jini alp'efalob.
Jests ti yac'a i c'ab ti' pam i jolob jini
alp'enalob. Ti yaq'ueyob i yutslel i t'an.

Rico ba colem alob ti' pejca Jests
(Mt. 19.16-30; Lc. 18.18-30)

17 Jests ti queji ti cha' xambal majlel ti
bij. Ti tyali ti ajiel juntiquil colem alob.
Ti fiocle ti' t'ejl Jests. Ti' sube: Wefiet ba
maestro, jchuqui yom c cha'len cha'an c
tyaje' j cuxtyalel mach'a yujil jilel?
che'en.

18 Jess ti' sube: ;Chucoch mi a wale' mi
wefon? An juntiquil jach wen ba, jiiach
Dios.

19 A wujilach isujm jini mandar tyac:
Mach la' pejcan yamba x'ixic, mach la'
cha'len tsansa, mach la' cha'len xujch!,
mach la' jop'en i mul la' pi'al, mach la'
lo'lon la' pi'al, ac'a ti fiuc la' tyat, la' fia'.
Che!' ti yala Jests.

20 Jini alob ti yala: Maestro, tsa'ach c 1u'
ch'ujbi ti pejtyelel c'ala che' hac alalon
tyo, che'en.

21 Jests ti' ch'uj q'uele jini alob. Ti'
p'untya. Ti' sube: Yom tyo a cha'len
yamba junchajp. Cucu, lu' chofio pejtyel
cha ba yes an a cha'an. Aq'uefiob
p'ump'uiio' ba. Mi cha'ach ma' cha'len
mi quej a waq'uentyel cabal cha ba an a
cha'an ti panchan. La', aunque ma'

tsansantyel tij caj. Tsaclefion majlel. Che'
ti yala Jests.

22 Che' fac ti yubi jini alob i t'an Jests,
tyoj bac'fiajel ti yubi. Noj ch'ajyem ti
cha' sujti majlel como an cabal cha ba an
i cha'an.

23 Jesus ti' q'uele ti' suttyalel. Ti' sube
ajcant'afiob i cha'an: Noj wocol mi
yochel ti yumintyel Dios jini afiob ba
cabal cha ba an i cha'an. Che!' ti yala
Jests.

24 Che' fac ti yubiyob jini t'an, tyoj
bac'iiajelob jini ajcant'afiob. Jests ti i
cha' subeyob: Calobilob, fioj wocol mi
yochel ti yumintyel Dios jini mu' ba i
p'untyan cha ba an i cha'an.

25 Mas wocol mi yochel rico ba
quixtyanu ti yumintyel Dios bajche' mi
fiumel juncojt colem animal camello ba i
c'aba' ti' ch'ub junts'ijt acuxan. Che' ti
yala Jests.

26 Ti utsi quejiyob ti baq'uen. Ti' subeyob
i ba: ;Majchqui ch'ujbi i tyaj i cotyantyel,
che' jini? che'ob.

27 Jests ti queji i ch'uj q'uelob. Ti!
subeyob: Winicob mach ch'ujbi i
cha'lefiob. Pero Dios ba yi ch'ujbiyach i
cha'len. Como Dios ba yi ch'ujbiyach i lu'
cha'len cha ba yes yom, che'en.

28 Pedro ti queji i suben: Pero jofion lojon
tsa'ix ¢ lu' caya lojon pejtyelel cha ba an
lojon ¢ cha'an. Chancolix lojon ¢
tsaclefiet majlel, che'en.

29 Jests ti' jac'be: Melel mic subefietla,
che' majchical jach mi' caye' i yotot, mi
yascuilob, mi i chichob, mi yijts'ifiob, mi
i tyat, mi i ia', mi yijiam, mi yalobil, mi
i lum, cha'an ti caj i tsaclefion cha'an ti
caj ili wen ba t'an cha'an la' cotyantyel,
30 mi quejel i tyaje' mds i yonlel ba.
Numen ti cien mi quejel i tyaje' yubil wa'
ti mulawil i yotyot, i yascuiiob, i chichob,
i yijts'ifiob, i fia'ob, i yalobilob, i lum
tyac. Aunque mi quejel i tyac'lantyel. Ti
tyal tyo ba ora mi quej i tyaj i cuxtyalel
mach'a yujil jilel.

31 Cabal fiuco' ba ti mulawil ti wi'il
mach'an mi quejel i q'uejlel ti fiuc. Cabal
jini mach'a fiuc wa' ti mulawil, ti wi'il mi
quej i yajiiel ti fiuc. Che!' ti yala Jests.

Jestis mi cha' al mi quej i tsansantyel
(Mt. 20.17-19; Lc. 18.31-34)

32 Afiob ti bij cha'an i letselob majlel ti
Jerusalén. Jesus fiaxan ti majli. Pensaltic
ti yubiyob ajcant'afiob i cha'an.
Chancolob jach i baq'uen tsaclefiob jini
quixtyafnujob tsa' ba i tsacleyob majlel.
Jests ti' cha' bajiiel payayob tyalel ti'
docejlel. Ti queji i subefiob cha ba mi
quejel i tyumbentyel.

33 Ti yala: Q'uele la' wilan, chancox lac
letsel majlel ti Jerusalén. Ya'i Jofion i
Pi'alon ba Quixtyanujob mi quejel
cAjq'uel ti' ¢'ab jini fiuco' ba curajob
yic'ot ajcantisajob cha'an i mandar
israelob. Mi quejel i yac'on ti tsansantyel.
Mi quejel i yac'ofiob ti' ¢'ab mach'a
israelob.

34 Mi quejel i wajlefiofiob, mi quejel i
jats'ofiob ti pachij mi quejel i
tyujbafiofiob, mi quejel i tsansafiofnob.
Pero ti yuxp'ejlel q'uin mi quejel c cha'
tyejchel loq'uel ba'an sajtyemo' ba. Che'
ti yala Jesus.

I c'ajtibal Jacobo yic'ot Juan
(Mt. 20.20-28)

35 Che' jini, ti' lac'ayob Jestis Jacobo
yic'ot Juan i yalobilob Zebedeo. Ti
yalayob: Maestro, comach a waq'uefion
lojon mu' ba quejel lojon j c'ajtibefiet,
che'ob.

36 Jesus ti' subeyob: ;Chuquiyes la' wom
mic melbefietla? che'en.

37 Ti' jac'ayob: Com motin buchlecon
lojon juntiquil ti a fioj yic'ot juntiquil ti a
ts'ej che' ya' afet ti a fiuclel, che'ob.

38 Jests ti' cha' jac'a: Mach'an mi la'
fia'tyan cha ba yes chancol la' ¢'ajtin.
¢Ch'ujbi ba la' fiusan jini wocol mu' ba
quej c fiusan? Como fioj calax wocol
bajche' mi quej ¢ fiusan. Che' ti yala
Jesus.

39 Ti' jac'ayob: Ch'ujbiyach, che'ob. Jests
ti' subeyob: Melelach mi quejel la' iusan
jini wocol mu' ba quej ¢ fiusan. Noj calax
mi quejel la' fiusan.

40 Pero mach c wenta cale' majchqui mi
quejel i buchtyal tic fioj yic'ot tic ts'ej.

Ya' mi buchtyalob jini tsa' ba
chajpabentiyob. Che' ti yala Jests.

41 Che' fac ti yubiyob, jini yafio' ba diez
ti queji i mich'q'uelob Jacobo yic'ot
Juan.

42 Che' jini Jesus ti' payayob tyalel jini
docejob. Ti' subeyob: La' wujil bajche’
mi' pasob i ba ti fiuc yumalo' ba wa' ti
mulawil. Noj tsats mi' xic' quixtyafiujob.
43 Pero jatyetla mach cha'ic yom la'
cha'len. Pero jini yom ba ajnel ti fiuc ti
la' tyojlel, 1a' i cha'len cotyaj ti' tyojlel i
pi'alob.

44 Jini mds fiuc ba yom ajiiel ti la' tyojlel,
yom i yotsan i ba che' bajche' lolon
ajtrofiel jach la' cha'an.

45 Mach'an ti tyaliyon i Pi'alon ba
Quixtyanujob cha'an cha'libenticon ¢
trofiel ti quixtyafiujob. Pero ti tyaliyon j
cotyanob. Ti tyaliyon cac' ¢ ba ti sajtyel
cha'an i tyojol i loq'uib cabalob. Che' ti
yala Jests.

Jests ti' lajmisa muts'ul ba i wut
Bartimeo ba i c'aba’
(Mt. 20.29-34; Lc. 18.35-43)

46 Ya' ti c'otiyob ti Jericd. Che' fiac ti
loq'ui majlel ya' ti Jericé Jests yic'ot
ajcant'afiob i cha'an, yic'ot cabal
quixtyanu, ya' ti' tyajayob ti bij juntiquil
muts'ul ba i wut Bartimeo ba i c'aba'.
Yalobil Timeo. Buchul ti bij i c'ajtin
majtyan tyaq'uin.

47 Che' nac ti yubi lac'al i tyalel Jests
ch'oyol ba ti Nazaret, c'am ti queji ti t'an.
Ti yala: Jests, i jifiajlelet ba David tsa' ba
i choco tyalel Dios, p'untyafion cha'an a
cotyafon, che'en.

48 Cabal ti queji i tic'ob cha'an lajmic ti
t'an. Méds c'am ti queji ti t'an. Ti yala: I
jifiajlelet ba David tsa' ba i choco tyalel
Dios, p'untyafion cha'an a cotyafion,
che'en.

49 Jesus ti' poj caya xambal. Ti yala:
Payala tyalel, che'en. Ti' payayob jini
muts'ul ba i wut. Ti queji i subenob:
payet, che'ob.

50 Che' jini ti' wel choco caytyal i mosil.
Ti wa' tyejchi. Ti c'oti ba'an Jests.

51 Jesus ti' sube: ;Chuquiyes a wom mic
melbefiet? che'en. Jini muts'ul ba i wut
ti' jac'a: Maestro, com j q'uele' pafimil,
che'en.

52 Jestus ti' sube: Cucux, tsa'ix cotyantiyet
cha'an ti a ch'ujbiyon ti a pusic'al,
che'en. Ti queji i wa' ilan pafiimil. Ti'
tsacle majlel Jests ti bij.

Ya' ti ochi Jestis ti Jerusalén
(Mt. 21.1-11; Lc. 19.28-40; Jn. 12.12-19)
1 1 1 Che' fiac lac'alix afiob ti
Jerusalén, ya' ti lum tyac
Betfagé yic'ot Betania ba i c'aba!', ya' ti
Iac'alel wits Olivajol ba i c'aba!, Jests ti'
xiq'uiyob majlel cha'tiquil ajcant'afiob i
cha'an.
2 Jestis ti' subeyob: Cucula ya' ti jump'ej
saj lum ya' ba'an ti la' tyojel. Ya' ti' ti'
lum che' ochel muq'uetla ya' cot cachal
mi quej la' tyaj juncojt tsijib burro. Max
tyo ba'an majch ti c'achtya. Tiquila.
Payala tyalel, che'en.

3 Anqui majch ti' subetla: ;Chucoch che'
mi la' cha'len bajche' jini? che'qui ti'
subetla. Subenla: Yom i c'afie' lojon ¢
Yum, che' mi la' suben. Saj ora mi quej i
choque' tyalel. Che' ti yala Jests.

4 Che' jini ti majliyob. Ya' ti' tyajayob jini
burro ya' cot cachal ti' ti' otyot ya' ti
calle. Ti' tiquiyob.

5 Jini ya' ba wa'alob ti queji i yalob:
¢Chuqui muq'uetla? ;Chucoch mi a
tique'la jini burro? che'ob.

6 Che' jini, ti' jac'ayob bajche' ti wa ala
Jesus. Che' jini tsa'ach yac'ayob i paye'
majlel.

7 Ti' payayob majlel jini burro ya' ba'an
Jests. Ti' tyasibeyob i pat jini burro ti'
pislelob. Jests ti' c'achtya majlel.

8 Cabalob ti' tyasayob majlel i pislel ya' ti
bij. Yafio' ba ti' lin ac'ayob majlel yopol
tye' ti bij tsa' ba i seq'ueyob ya'i.

9 Jini flaxafio' ba majlel yic'ot wi'ipat ba
majlel c'am ba t'an chancolob majlel.
Chancol yalob: La' sujbic i fiuclel Dios.
Tijicfiayet jatyet mu' ba a tyalel cha'an
che' yom lac yum Dios.

10 Tijichayob jini mu' ba i yumifiob Dios

che' bajche' ti wa subenti lac yum David
ti oj oniyix. La' sujbic i fiuclel Dios. Che'
ti yalayob jini quixtyafiujob.

11 Ya' ti ochi Jests ti Jerusalén, ya' ti pat
templo. Ti' lu' yojch'o ochel ti' mali. Che'
yomox ic'an ya' ti majli ti Betania ba i
c'aba’' yic'ot ti docejlelob.

Jests ti' t'ojti'i tye' mach'a ba'an i wut
(Mt. 21.18-19)

12 Tj yijc'alel che' fiac ti loq'uiyob ya' ti
Betania anix i wi'fial Jesus.

13 Ti' Aajtya ila juntyejc tye' higuera ba i
c'aba'. Ti majli i q'uele' mi an i wut. Che'
flac ti c'oti, i yopol jach ti' tyajbe. Como
max tyo i yorojlel i wut.

14 Che' jini, Jests ti' sube cha'an ma'ix
majch mi quej i saj c'uxben i wut ti bele'
q'uin. Jini ajcant'afiob ti yubiyob.

Jests ti' xiq'uiyob loq'uel ajchoiiofiel
maifiofiel ya' ti templo
(Mt. 21.12-17; Lc. 19.45-48; Jn. 2.13-22)

15 Che! jini ti c'otiyob ti Jerusalén. Che'
flac ti c'oti ti pat templo Jesus ti queji i
chocob loq'uel mu' ba i chon mu' ba i
man ya'i. Ti' ch'a' chocbeyob i mesa tyac
ajq'uex tyaq'uifob, yic'ot i buchlib tyac
chancolo' ba i chofnob x'ujcutsu’.

16 Jests ti' tiq'uiyob cha'an mach i
ch'amob majlel i cuch ya' ti' pat templo.
17 Ti queji i cantisanob. Ti yala: Ya' ti
Ts'ijbubil ba i T'an Dios mi yale': Jini
cotyot mi pejcantyel ti i yotyotlel oracién
cha'an pejtyelel quixtyafiujob. Pero
jatyetla tsa'ix la' sutqui ti yotyotlel
ajxujch'ob. Che' ti yala Jests.

18 Che' jini ti yubiyob jini fiuco' ba
curajob yic'ot ajcantisajob cha'an i
mandar israelob. Ti' saclayob bajche'
ch'ujbi i tsansafiob como chancol i
bac'han como ti pejtyel quixtyafiu tsijc'
che'ob i pusic'al cha'an i cantisa Jesus.
19 Che' yomox ic'an tsa'ix loq'ui majlel ti
lum Jests yic'ot ajcant'afiob i cha'an.

Ti tyaqui jini higuera ba tye'
(Mt. 21.20-22)
20 Ti sac'an ti yijc'alel ti cha' iumiyob
ya' ba'an jini higuera ba tye'. Ti yilayob

yoque tyAquinix ti pejtyelel yic'ot i wi'.
21 Ti c'ajtiyi i cha'an Pedro. Ti yala:
Maestro, q'uele, fioj tyaquinix ili tye' tsa'
ba a t'ojti'i, che'en.

22 Jests ti' jac'a: Ch'ujbinla Dios.

23 Melel bajche' mic subeiietla. Majchical
jach mi' suben ili wits cha'an i ch'uye'
loq'uel i ba cha'an ochic ti colem joyol
ba ja', mi muc'ach i ch'ujbin ti jump'ej i
pusic'al cha'ach mi quej i yujtyel. Mi
ma'an cha'p'ej i pensal, cha'ach mi quejel
yujtyel bajche' ti yala.

24 Jin cha'an mic subefietla pejtyel cha
ba mi la' c'ajtin ti oracién, ch'ujbinla ti
la' pusic'al mi muq'uix quej la'
waq'uentyel. Che' jini melelach mi quejel
la' waq'uentyel tsa' ba 1a' c'ajti.

25 Che' muq'uetla ti oracién, mi an majch
ma' contrajin, fiusabenla i mul, che' jini
mi quej i iusabedetla la' mul la' Tyat am
ba ti panchan.

26 Como che' mach'an mi la' fiusaben la!
ba la' mul, che' jini, mach'an mi'
fiusabefietla la' mul la' Tyat am ba ti
panchan. Che' ti yala Jesus.

I p'atyalel i t'an Jestis
(Mt. 21.23-27; Lc. 20.1-8)

27 Ya' ti cha' c'otiyob ti Jerusalén.
Chancol ti xambal ti pat templo Jests. Ti
queji i 1ac'ob Jesus jini fiuc ba curajob
yic'ot ajcantisajob cha'an i mandar
israelob yic'ot xfioxob afio' ba i ye'tyel.
28 Ti' c'ajtibeyob Jests: ;Baqui tyalem a
we'tyel che' mi a niq'ui cha'len jini mu'
ba a cha'len? ;Majchqui ti yaq'uet ili a
we'tyel cha'an mi a niq'ui cha'len?
che'ob.

29 Jests ti' jac'beyob: Afiach com ba j
c'ajtibefietla je'el. Mi ti la' jac'a mi quejel
¢ subeiietla baqui tyalem que'tyel,
che'en.

30 ;Majchqui ti' xiq'ui jini Juan tsa' ba i
yac'a ch'am ja'? ;Jim ba Dios o jim ba
winicob? Jac'ala. Che' ti yala Jests.

31 Jifiob ti queji i bajiiel subefiob i ba. Ti
yalayob: Mi ti la cala tyalem ti panchan
mi quejel i cha' c'ajtibefionla, ;chucoch
ma'an ti la' ch'ujbibe?

32 ;Ch'ujbi ba la cale' tyalem ti winicob?

Como ti' bac'fiayob quixtyafiujob como
ti' fa'tyayob cha'an ti pejtyelel quixtyanu
ti' ch'ujbiyob cha'an Dios ti' xiq'ui yale'
jini Juan.
33 Jin cha'an ti' subeyob Jests: Mach
cujil lojon, che'ob. Jests ti' subeyob:
Cha'ach jofion mach'an mic subefietla
baqui tyalem que'tyel, che'en.
Lajoiiel cha'an simaron ba ajtofielob
(Mt. 21.33-46; Lc. 20.9-19)
1 2 1 Jests ti queji i pejcafiob ti
lajofiel tyac. Ti yala: An
juntiquil winic tsa' ba pac'a ts'ujsub. Ti'
joy corrajli. Ti' chajpa i yajnib ba' mi'
pets'benob loq'uel i ya'lel. Ti' ts'apa chan
ba i wa'lib cha'an i q'uintyan pafimil.
Che' jini ti yac'a ti' majiiantyel ajcafiatya
ts'ujsubob. Ti majli ti fiajt ba pafiimil.
2 Che' ti yorojlel i tyuc'ob ts'ujsub ti'
xiq'ui majlel i yajtofiel ya' ba'an
ajcafiatya ts'ujsubol cha'an i t'ox
ch'amben i wut.
3 Pero jini ajcafiatya ts'ujsubol ti'
chucuyob. Ti' jats'ayob. Ma' cha ba ti
yAaq'ueyob. Ti' cha' xiq'uiyob sujtyel.
4 Che' jini i yum ts'ujsubol ti' cha' xiq'ui
majlel yamba ajtofiel. Che' jini ya' ti
yac'beyob ti tyun. Ti' lowbeyob i jol. Ti'
wen wajleyob che' fiac ti yajnisa sujtyel.
5 Che' jini i yum ti cha' xiq'ui majlel
yamba. Jini ti' tsansayob. Che' je'el ti'
xiq'ui majlel cabal yafio' ba. An tsa' ba i
jats'ayob. An tsa' ba i tsansayob.
6Ya' tyo ti cayle ti yotyot i yum
ts'ujsubol juntiquil yalobil p'untyabil ba i
cha'an. Che' jini, ti' xiq'ui majlel jini i
yalobil ya' ba'afnob. Ti' fa'tya: Muq'uix i
wersa q'uelob ti fiuc calobil. Che!' ti' lolon
pensali.
7 Che' jini, jini ajcafiatya ts'ujsubol ti'
subeyob i ba: Jifiach mu' ba i quejel i
yochel ti' yum ili ts'ujsubol. La' lac
tsansan. Che' jini, mi quej lac ch'ame' ili
ts'ujsubol, che'ob.
8 Che!' jini, ti' chucuyob. Ti' tsansayob.
Ti' jap chocoyob loq'uel i bac'tyal ya' ti
ts'ujsubol.
9 Che' jini Jests ti' c'ajtibeyob:
¢Chuquiyes mi quej i cha'len mi la' wal i

yum ts'ujsubol? che'en. Mi quejel i tyalel
i tsansafiob jini ajcafiatya ts'ujsubol. Mi
quejel i yaq'uenob ili ts'ujsubol ti' wenta
yano' ba.

10 ;Mach'a ba'an ba' ti 1a' q'uele jini
Ts'ijbubil ba i T'an Dios? Mi yal:

Jini tyun tsa' ba i chocoyob ajmel
tyuni otyot ti ochi ti' wentyalel
oy ti' xujc' otyot.

11 Jifiach i cha'libal lac Yum. Tyoj
bac'najel mi laj q'uele' jini tsa'
ba i cha'le.

Che' ts'ijbubil. Che' ti yala Jests.

12 Jini fiuc ba curajob yic'ot ajcantisajob
cha'an i mandar israelob, yic'ot xiloxob
afno' ba i ye'tyel, ti queji i na'tyafiob
bajche' ch'ujbi i chucob Jests como ti'
fia'tyayob afiach isujmlel ili lajofiel ti'
contrajob. Pero cha'an ti' bac'fiayob
quixtyanu ti' cayayob Jesus. Ti majliyob.

T'an cha'an tyojoiiel
(Mt. 22.15-22; Lc. 20.20-26)

13 Che! jini ti' chocoyob majlel cha'tiquil
uxtiquil fariseojob yic'ot junmujch'
herodianojob cha'an mi' fiach'tyabefiob i
t'an Jests cha'an mi' jop'befiob i mul.

14 Che' ti c'otiyob ti yalayob: Maestro,
cujil lojon isujm cha'an melelach cha ba
ma' wale'. Ma'an ma' pensalin cha ba
jach mi yalob. Junlajal jach ma' q'uel
winicob mi an i ye'tyel mi ma'an i
ye'tyel. Junsujm jach ma' cha'len cantisa
cha'an i bijlel Dios. Jin cha'an com j
c'ajtibenet: ;Bajche' ma' wale? ;Yom ba
mi la caq'uen tyojofiel fioj fiuc ba yumal
o mach yom? ;Yom ba mi lac tyoj o
mach yom? Che' ti' c'ajtibenti Jests.

15 Jests ti' fia'tya cha'chajp i pensal jini
ya' ba afnob. Jin cha'an ti' subeyob:
¢Chucoch mi la' saclabefion ¢ mul?
Ch'ambenon tyalel junwejch tyaq'uin
cha'an j q'uele'. Che' ti yala Jests.

16 Che' jini ti' ch'amayob tyalel tyaq'uin.
Jests ti' subeyob: ;Majchqui i loc'om wa'
ba an ti tyaq'uin? ¢Majchqui i c'aba' wa'
ts'ijbubil? che'en. Ti' jac'ayob: I cha'an
jini fioj fiuc ba yumal, che'ob.

17 Jests ti' subeyob: Che' jini, aq'uenla
fioj fiuc ba yumal i cha'an ba yumal.

Aq'uenla Dios i cha'an ba Dios, che'en.
Tyoj bac'fiiajelob che' ti yubiyob.

C'ajtibal cha'an bajche' mi tyejchel
loq'uel ba'an sajtyemo' ba
(Mt. 22.23-33; Lc. 20.27-40)

18 Tj' lac'ayob Jestis cha'tiquil uxtiquil
saduceojob. Jifiach mu' ba i yalob cha'an
mach'an mi lac cha' tyejchel loq'uel
ba'an sajtyemo’ ba. Ti' c'ajtibeyob Jests:
19 Maestro, Moisés ti yaq'ueyonla mandar
cha ba yom i cha'len mi ti sajti juntiquil
winic mi ti' bajiiel caya yijiam che' max
tyo ba'an yalobil. Ti yala yom i wersa
payben yijiam yascun jini ijts'ifial ba
cha'an mi' tyejchben i jifiajlel jini tsa' ba
sajti. Che' ti yala Moisés, che'ob.

20 Che' jini, an siete winicob yoque
yijts'ifiob i ba. Ti' paya yijiiam jini
ascufal ba. Ti sajti che' max tyo ba'an i
yalobil.

21 Che' jini, i cha'ticlel ba yijts'in ti'
paybe i yijiiam i yascun. Ti sajti je'el che'
max tyo ba'an i yalobil. Cha'ach je'el ti
yuxticlel.

22 Ti lu' sajtiyob c'ala ti' sietejlelob.
Ma'an ti' caya i yalobil mi junticlec. Che'
jini ti sajti jini x'ixic je'el.

23 Che' ti yorojlel mi cha' tyejchelob jini
sajtyemo' ba, jmajchqui i fioxi'al jini
x'ixic ma' wal? Como ti' sietejlelob ti!
pAayayob cha'an i yijiam. Che' ti yalayob
saduceojob.

24 Jests ti' subeyob: Mi la' wotsan la'
fiajayel tyac como mach'an mi la'
ch'am'en isujm Ts'ijbubil ba i T'an Dios
mi i p'atyalelic Dios.

25 Como che' mi' cha' tyejchelob loq'uel
ba'an sajtyemo' ba, ma'ix mi' payob i
yijiiam, ma'ix mi sijintyelob je'el. Mi
quejel i yajiielob che' bajche' mi yajiiel
ajtrofielob i cha'an Dios am ba ti panchan.
26 Cha'an i sujmlel bajche' mi cha'
tyejchel sajtyemo' ba, jmach'a ba'an
q'uelel 1a' cha'an ya' ti' jun tsa' ba i
ts'ijbu Moisés ba' Dios ti' pejca Moisés
che' loq'uem i t'an Dios ti pimel mu' ba ti
lejmel? Ti yala: Jofion i Dioson Abraham,
i Dioson Isaac, i Dioson Jacob. Che!' ti
yala Dios.

27 Tsiquil che' jini, Dios ba yi i Diosach
cuxulo' ba. Aunque sajtyem i bac'tyal
pero cuxul i ch'ujlel. Jin cha'an an cabal
la' najayel. Che' ti yala Jests.

Jini mads fiuc ba tyumbiya
(Mt. 22.34-40)

28 Ti c'oti ba'an Jesus juntiquil ajcantisa
cha'an i mandar israelob tsa' ba yubi che'
fiac muc'ob ti t'an. C'otyajax ti yubi bajche'
ti' jac'a Jests. Ti' c'ajtibe: ;Baqui ba mas
fiuc ti pejtyelel jini mandar tyac? che'en.
29 Jesus ti' jac'a: Jini mds fiuc ba mandar
jifiach mu' ba yale': Nach'tyanla israelet
ba la. Jini lac Yum, lac Dios, jifiach
juntiquil jach ba lac Yum.
30 P'untyan la' Yum la' Dios ti pejtyelel la'
pusic'al, ti pejtyelel 1a' ch'ujlel, ti pejtyelel
la' fia'tyabal yic'ot ti pejtyelel 1a' p'atyalel.
Jifiach jini mds fiuc ba mandar.
31 Lac'al 1ajal ba yic'ot i cha'p'ejlel ba
mandar ba' mi yal: P'untyan a pi'alob ti
chumtyal lajal bajche' mi a bajiiel
p'untyan a ba. Che' mi yale' jini mandar
tyac. Mach'an yamba mandar mds fiuc ba
bajche!' iliyi. Che' ti yala Jests.
32 Che' jini, jini ajcantisa ti' sube Jests:
Noj melel, Maestro. Melelach bajche' ma'
wale' che' juntiquil jach jini Dios,
mach'an yamba Dios.
33 Melelach, che' mi lac p'untyan Dios ti
pejtyelel lac pusic'al, ti pejtyelel lac
fa'tyabal, ti pejtyelel lac ch'ujlel, ti
pejtyelel lac p'atyalel yic'ot che' mi lac
p'untyan lac pi'al ti chumtyal lajal
bajche' mi lac bajfiel p'untyan lac ba,
melelach més wen bajche' pejtyelel ba'ic
jach ba i majtyan Dios. Che' ti yala jini
winic.
34 Che' nac ti yubi Jesis che' wefiach mu'
ti t'an jini winic ti queji i suben: Ts'itya'
jachix ma' ma' fioj fa'tyan, cha'an ma'
wochel ti yumintyel Dios, che'en. Che'
jini mach'anix majch ti queji i cha'
c'ajtiben tyac.

¢Majchqui jini Cristo?

(Mt. 22.41-46; Lc. 20.41-44)

35 Che' fac muc' ti cantisa Jesus ya' ti
pat templo ti queji i yale': ;Bajche'qui

isujm che' mi yalob ajcantisa cha'an i
mandar israelob mi i jifiajlel David jini
Cristo jini yajcabil ba i cha'an Dios?
36 Como ti' p'atyalel Ch'ujul ba i Ch'ujlel
Dios David ti yala:
Jini lac Yum ti' sube jini ¢ Yum:
Buchi' tic fioj cha'an tsiquilach a
fiuclel,
jintyo mi caq'uefiet cha'an a
jisaben i p'atyalel a contrajob.
Che' ti wa subenti Jesus ti Dios, che'
David.
37 ;Bajche'qui ch'ujbi che' i jifiajlelon
David jini Cristo che' David ti yala Cristo
ti Yum? Che' ti yala Jests. Jini
much'quibilo' ba quixtyanu c'ajacfiayob i
yoj che' ti yubiyob.

Jests ti' tyaja ti t'an ajcantisajob i
cha'an israelob
(Mt. 23.1-36; Lc. 11.37-54; 20.45-47)

38 Che' fac muc' ti cantisa Jesus ti yala:
Canatyan la' ba cha'an ajcantisajob
cha'an i mandar israelob mu' ba i
mulafiob i wen ch'alob i ba che' mi
majlelob ti xambal. Mi' mulafiob che'
cabal mi' pejcantyelob ya' ti calle tyac.
39 Mi' mulafiob mds wen tyac ba buchlibal
ya' ti templo tyac israelob yic'ot jini mas
wen ba buchlibal ti q'uifiejel.

40 Mi' chilbefiob i lum jini meba' ixicob.
Mi' melob tyam ba oracién cha'an wen
mi yilantyel. Jifiobach mas babaq'uen ba
mi quej i yaq'uentyel i xot'ob i mul. Che'
ti yala Jests.

I yofrenda juntiquil p'ump'um ba
meba' ixic
(Lc. 21.1-4)

41 Ya' buchul Jesds ti' tyojel ba' mi
yotsafiob ofrenda. Chancol i yilan che' mi
yotsafiob tyaq'uin ti yajnib. Cabal ricojob
ba ti yac'ayob i yonlel tyaq'uin.

42Ya' ti c'oti juntiquil meba' ixic mach'a
ba'an cha ba an i cha'an. Ti yotsa
cha'wejch tyaq'uin. Jini cha'wejch
tyaquin lajalach bajche' diez centavos.

43 Jesus ti' paya ajcant'afiob i cha'an. Ti'
subeyob: Melel mic subeiietla, ili
p'ump'um ba meba' ixic més on ti yotsa

ya' ti yajnib ofrenda bajche' ti pejtyelel

jini yafio' ba yubil.

44 Como jini yafio' ba, an tyo yonlel cha
ba an i cha'an ti cayle. Jini x'ixic ma'ix

cha ba an i cha'an ti cayle. Che' ti yala

Jests.

Jests ti wa ala mi quejel i jisantyel fiuc ba
i templo israelob
(Mt. 24.1-2; Lc. 21.5-6)

1 3 1 Che' nac ti loq'ui Jests ya' ti
pat colem templo i cha'an
israelob juntiquil ajcant'an i cha'an ti
queji i suben: Maestro, q'uele c'otya
tyacjax ili tyun. Noj wen melel ili templo,
che'en.
2 Jesus ti' c'ajtibe: ;Chancol ba a q'uele'
che' ioj wen melel tyac ili otyot? Pero
mach'an mi quejel i saj caytyal mi
jump'ejlic tyun ti' pam yamba. Mi quejel
ilu' jejmel jubel. Che' ti yala Jests.

Seiiajlel tyac cha'an i yujtibal mulawil
(Mt. 24.3-28; Lc. 21.7-24; 17.22-24)

3 Che' jini ti majliyob ti wits Olivajol ba i
c'aba' ya' ti' tyojel jini templo. Che' fac
ya' buchul Jests yic'ot Pedro, Jacobo,
Juan yic'ot Andrés ti queji i bajnel
c'ajtibenob tyac.

4 Subefion lojon, jjalajqui mi quej i
yujtyel pejtyel jini? ;Chuqui ti sefia mi
quejel che' mi lu' ts'actiyel pejtyel jini?
che'ob.

5 Jesus ti' subeyob: Yom wen xuc'uletla
cha'an mach'an majch ch'ujbi i lotifietla.
6 Cabal mi quej i tyalelob mu' ba i quejel
i c'ambefion j c'aba'. Mi quejel i yalob:
Jofion Cristojon yajcabilon ba i cha'an
Dios, che'ob. Cabal mi quejel i
lotintyelob.

7 Che' mi quej la' wubin an cabal guerra
yic'ot cabal t'an tyac cha'an guerra, mach
quejiquetla ti baq'uen. Cha'ach mi quej i
wersa yujtyel pero max tyo me jinic i
yujtibal mulawil.

8 Mi quejelob ti guerra jump'ej pafiimil
yic'ot yamba pafiimil. Yumalob yic'ot
afio' ba ti' wenta mi quejel i cha'len
guerra ti' contra yamba yumal. Mi quejel
yujquel tyac lum ti cabal pafiimil tyac.

Mi quejel wi'fial yic'ot wocol. Jifiach i
tyejchibal jax tyo wocol mu' ba quej i
fiusan quixtyafiujob.

9 Canatyan la' ba. Mi quejel 1a' wajq'uel
ti' c'ab fiuc ba ye'tyel. Mi quej i jats'etla
ya' ti templo tyac israelob. Mi quejel la'
pajyel majlel ya' ti' tyojlel afio' ba i
ye'tyel yic'ot iuc ba yumalob cha'an tij
caj jonon, cha'an mi la' subon ti'
tyojlelob.

10 Che' max tyo i yujtibal afiach cha'an
subentic quixtyafiujob jini wen ba t'an
cha'an laj cotyantyel ti pejtyel pafiimil
tyac.

11 Che' mi' payetyob majlel ba'an afio' ba
i ye'tyel mach la' haxan pensalin cha ba
mi quej la' subefiob. Subenla jini mu' ba i
yAq'uefietla a sube' Dios ti jim ba ora.
Che' jini mach jatyeticla muq'uet ba la ti
t'an pero jifiach Ch'ujul ba i Ch'ujlel Dios
muc' ti t'an.

12 Jini i yijts'ifiob i ba mi quejel i yac'ob
i ba ti' c'ab jini yom ba i tsansafiob.
Winic mi quejel i yaq'ue' ti tsansantyel i
yalobil. I yalobilob mi quejel i
contrajifiob i tyat i fa'. Mi quej i yac'ob
ti tsansantyel.

13 Ti pejtyelelob mi quejel i
mich'q'ueletla cha'an ti caj chancol la'
tsaclenon. Che' jini, jini mu' ba i cuche' i
wocol c'alal ti jilibal mi quejel i
cotyantyel.

14 Mi quejel la' wilan mi yujtyel bajche’
ti wa ala tsa' ba xijq'ui yale' Daniel ba i
c'aba'. Ti' ts'ijbu cha'an mi quejel 1a'
wilan jini fioj bibajax ba mu' ba i jisan
cabal cha ba yes tyac ya'ix wa'al ya' ba'
mach yom ochic. Jini mu' ba i q'uele' ili
jun yom i ch'amben isujm che' mi yilan
bajche' ti wa ajli. Che' jini, jini ano' ba ti
Judea che' mi' q'uele' bajche' mi yujtyel
yom puts'icob majlel ti wits.

15 Ti jim ba ora jini am ba ti' pat i yotyot
mach yom jalec cha'an i yochel i ch'ame!'
log'uel cha ba an i cha'an ti yotyot.

16 Jini mu' ba i majlel ti' cholel mach
yom cha' sujtic ti yotyot mi cha'anic i
loc'san i pislel.

17 Noj p'ump'ufiob che' bajche' mi quejel
i iusafiob wocol jini cafiatyabil tyo ba i

cha'an i yalobil, yic'ot chancol tyo ba i
tsu'san i yalobil.

18 Cha'lenla oracién cha'an mach ti yorojlel
tsanal mi la' wersa majlel ti puts'el.

19 Noj wocol mi quejel ili q'uin tyac. Més
wocol bajche' pejtyel wocol tyac ba c'alal
ti' tyejchibal ili mulawil tsa' ba i mele
Dios c'ala wale iliyi. Mach'an ba' ba ora
mi quejel i iumel lajal ba wocol.

20 Mi mach'an mi' com'isan Dios ili q'uin
tyac, mach'an majch mi' cuche'. Pero mi
quej i com'isan ili q'uin tyac cha'an ti caj
mi' p'untyan Dios jini tsa' ba i wa yajca.
21 Che' jini mi an majch mi' subeiietla:
Q'uele wa'an wa'i jini Cristo yajcabil ba i
cha'an Dios, che'en, o yamba mi yal:
Cucu, q'uelela ya'an Cristo, jini yajcabil
ba i cha'an Dios ya'ya'i, che'en. Mach
yom la' ch'ujbin.

22 Como cabal mi quejel i lolon subob i
ba ti Cristo yic'ot mi quej i lolon yalob
xiq'uil tyalel i cha'an Dios. Mi quej i
pasob tyac i sefajlel yic'ot fiuc tyac ba i
p'atyalel cha'an yom i lotifiob jinic tyo
yajcabilo’ ba i cha'an Dios mi ti mejliyob.
23 Pero jatyetla yom tsajibiletla. Jofion
tic wa subetla pejtyelel jini. Che' ti wa
ala Jests.

Bajche' yilal mi quejel i
cha' tyalel Jestis
(Mt. 24.29-35, 42-44; Lc. 21.25-36)

24 Jim ba ora che' ujtyemix ili wocol tyac
ba mi quejel i yic'an q'uin. Mach'an mi
quej i lejmel i c'ac'al uw.

25 Mi quejel i yajlel tyac jubel ec' am ba
ti chan yic'ot pejtyel cha ba an ti chan mi
quejel i nijcayel.

26 Mi quejel i yilafiofiob Jofion i Pi'alon
ba Quixtyafiujob che' mi quejel c tyalel ti
tyocal tic p'atyalel yic'ot ¢ nuclel.

27 Che' mic tyalel mi quejel ¢ choc tyalel
ajtrofielob c cha'an ch'oyol ba ti
panchan. Mi quejel i much'quifiob jini
yajcabilo’ ba i cha'an Dios ti chanwejlel
mulawil c'alal ti junxejlel mulawil c'alal
ti najtlel chan.

28 Canala jini lajonel cha'an higuera ba i
c'aba’' ba tye'. Che' an i buts che' chancol
i ch'ojquijiiel i yopol, che' jini mi la'

fia'tyan lac'alix i yorojlel q'uin tyunil.

29 Che' je'el, che' mi la' q'uele' chancol i
yujtyel tyac iliyi, mi la' fia'tyan lac'alix i
yorojlel mi quej ¢ cha' tyalel. Mero més
lac'alix mach tyalon, yubil.

30 Melel mic subefietla mi quejel i yujtyel
tyac ti pejtyelel iliyi che' max tyo ti
sajtiyob ili quixtyafiujob wa' tyo ba afiob
ti ili ora.

31 Mi quejel i sac jilel majlel chan yic'ot
mulawil pero c t'an mach saj jil. Mux i lu'
ts'actiyel. Che' ti yala Jests.

32 Mach'an majch yujil baqui ba q'uin o
baqui ba ora mi yujtyel jini, mi
ajtrofielobic ya' ti panchan, mi jinic
jonon i Yalobilon mach cujil isujm. Jin
jach ¢ Tyat am ba ti panchan yujil isujm.
Che' ti yala Jests.

33 Jin cha'an yom yaxal la' woj. Wen
fia'tyanla. Cha'lenla oracién. Como
mach'an mi la' fa'tyan baqui ba ora mi
quej i c'otyel yorojlel.

34 Cha'ach mi quejel i yujtyel bajche'
juntiquil winic tsa' ba majli ti fajt ba
lum. Che' fac ti loq'ui ti yotyot ti lu'
aq'ue ti' wenta ajtrofielob i cha'an.
Jujuntiquil ti yaq'ueyob i tofiel. Ti' sube
juntiquil cha'an i wen cafiatyaben i ti' i
yotyot.

35 Yom yaxal la' woj como mach la' wujil
baqui ba ora mi quejel i tyalel i yum
otyot mi ti pat xinq'uinil o mi ti xin
ac'balel o mi ti jun uq'uel mut, o mi ti
SAC an.

36 Yom yaxal la' woj ame wa' tyalic che'
wayaletla.

37 Jini mu' ba c subefietla mic subefiob ti
pejtyelelob. Yom wen yaxal l1a' woj. Che'
ti yala Jests.

Ti' fla'tyayob bajche' yom i chuc Jests
(Mt. 26.1-5; Lc. 22.1-2; Jn. 11.45-53)
1 4 1 An tyo yom cha'p'ej q'uin i
q'uinejel pascua che' mi' c'uxob
caxlan waj mach'a ba'an yic'ot levadura
mu' ba yaq'uen i wos i ba. Jini fiuc ba
curajob yic'ot ajcantisajob cha'an i
mandar israelob chancol i sajcafiob

bajche' mi' chucob Jestis cha'an ti lot ba
t'an cha'an i tsansafob.

2 Pero ti yalayob: Mach yom che' chancol
q'uifiejel, ame nijquicob quixtyafiu, che'ob.

Ti' mulbe yowociia ba aceite ti' jol
Jestis
(Mt. 26.6-13; Jn. 12.1-8)

3 Ya'an Jesus ti lum Betania ba i c'aba’ ti
yotyot Simén jini tsa' ba pejcanti ti
Leproso, jifiach yom yale' juntiquil am ba
cha ba yes pasem ti' pachalel tsa' ba
yAc'A i pac'misaben majlel i bac'tyal.
Ya'an ti' t'ejl mesa Jesus. Ti tyali
juntiquil x'ixic yic'ot yowociia ba aceite
nardo ba i c'aba' fioj lets ba i tyojol.
Melel i yajnib ti tyun alabastro ba i
c'aba'. Ti' xut'be i bic' i yajnib jini
yowociia ba aceite. Ti' mulbe ti' jol
Jests.

4 Cha'tiquil uxtiquil ya' ba afiob ti
mich'ayob. Ti yalayob: ;Chucoch ti lolon
yasi jini yowocfa ba aceite?

5 Numen ti trescientos denarios i tyojol.
Yom tsa'ic chojni cha'an i yaq'uefiob jini
p'ump'uiio' ba yi, che'ob. Ti'
mich'q'ueleyob jini x'ixic.

6 Jesus ti' subeyob: Chach ajni. §Chucoch
mi la' tyac'lan? Noj wen ti' cha'libon ili
x'ixic.

7 Jini p'ump'ufio' ba wach bele' an 1a'
wic'ot ti bele' q'uin. Ba' ba ora la' wom
mi mejlel la' cotyafiob. Pero jofion
mach'an bele' q'uin wa' afion
quic'otyetla.

8 Jini x'ixic ti' mele ch'ujbi ba i mele'. Ti'
fiaxan wa muluyon tic bac'tyal cha'an i
chajpabefion c ch'ujiantyel.

9 Melel mic subefietla, ba'ical jach mi'
sujbel ili wen t'an cha'an la' cotyantyel,
mi quejel i yajlel bajche’ ti' cha'le jini
x'ixic cha'an mi na'tyantyel. Che' ti yala
Jests.

Judas mi yac' i t'an cha'an mi quejel i
yAc' Jests ti' ¢'ab i contra
(Mt. 26.14-16; Lc. 22.3-6)

10 Che' jini, Judas Iscariote, juntiquil jini
docejlelob ti majli ya' ba'an fiuc ba
curajob cha'an i lajob i t'an cha'an
bajche' ch'ujbi i yac' Jesus ti' c'ab i
contra.

11 Wen c'ajachayob i yoj che' fiac ti
yubiyob. Ti yac'ayob i t'an cha'an mi
yac'ob tyaq'uin. Che' jini Judas ti queji i
saclan bajche' mi yac' ti cachol Jests.

Cojix ba i yuch'el lac Yum
(Mt. 26.17-29; Lc. 22.7-23; Jn. 13.21-30;
1Co. 11.23-26)

12 Tj tyejchibal q'uifiejel che' mi' c'uxob
caxlan waj mach'a ba'an yic'ot i levadura
mu' ba yaq'uen i wos i ba, che' mi'
tsansafiob tifame' cha'an pascua ba
q'uin, jini ajcant'afiob i cha'an Jests ti
queji i c'ajtiben: ;Baqui a wom mi lojon ¢
majlel ¢ chajpabenet cha'an ma' cha'len
we'el che' ti q'uifiejel pascua? che'ob.

13 Che' jini ti' xiq'ui majlel cha'tiquil
ajcant'afiob i cha'an. Ti' subeyob: Cucula
ya' ti lum. Mi quej la' tyaj juntiquil winic
chancol ba i q'ueche' majlel jump'ej
uc'un ja'. Tsaclenla majlel.

14 Ya' ba' mi yochel subenla i yum otyot:
Jini Maestro mi yal: jBaqui an jini saj
mal cha'an we'icon quic'ot ajcant'afiob c
cha'an che' ti pascua ba q'uinejel?
che'etla mi la' suben.

15 Che' jini mi quejel i pas'efietla jump'ej
saj mal ya' ti cha'lajmlel otyot, colem
chajpabilix i mal. Ya'i mi la' chajpan mu'
ba quejel 1aj c'uxe'. Che' ti yala Jesus.

16 Ti majliyob jini ajcant'afiob. Ya' ti
c'otiyob ti lum. Ti' tyajayob che' bajche'
ti wa ala Jesus. Ti' chajpayob ili uch'el
cha'an pascua.

17 Che' iq'uix quejel ti tyali Jests yic'ot
doce ajcant'anob i cha'an.

18 Che' fiac chancolob ti we'el ya' ti
mesa, ti queji i yale' Jests: Melel mic
subefietla, an juntiquil wa' ba chancol ti
we'el quic'ot mi quejel i yac'on ti cachol.
Che!' ti yala Jests.

19 Noj ch'ajyem ti queji yubifiob. Ti queji
i c'ajtibefiob Jests. jJofion ba ti? Yamba
ti yala: ¢Jofion ba ti? che' tyacob.

20 Jests ti' subeyob: Juntiquil wa' ba an
la quic'ot mu' ba i ts'aje' i waj ti ch'ejew
quic'ot, che'en.

21 Mi quejel c sajtyel Jofion i Pi'alon ba
Quixtyafiujob che' bajche' wa ts'ijbubil.
Pero fioj wocol mi quejel i yubin jini mu'

El Nuevo Testamento en el chol de Tila © La Liga Biblica 1976, 2008, 2009



MARCOS

88

ba i yac'on ti cachol. Mds wen machic
ba'an ti ch'oca ili winic. Che' ti yala
Jests.

22 Che' nac muc'ob ti we'el Jesus ti'
ch'ama waj. Ti' cha'le oracion. Ti' xet'e.
Ti yaq'ueyob. Ti yala: Cluxula. Jifiach c
bac'tyal, che'en.

23 Che' jini ti' ch'ama jump'ej but'ul ba
vaso, ti' sube wocox i yala Dios. Ti
yaq'ueyob. Che! jini ti pejtyelel ti' motin
japayob.

24 Jesus ti' subeyob: Jifiach c ch'ich'el
mu' ba quejel ¢ bejquel cha'an cabalob
cha'an tsiquil mi quejel tsijib trato ba
t'an, che'en.

25 Melel mic subefetla, mach'anix mi
quej c cha' jape' jini ya'lel uva jintyo mi
cape' ya' ba' lu' tsijib tyac ya' ba' mu' ti
yumal Dios. Che' ti yala Jests.

Jestis ti' wa sube Pedro mi quej i yal
mach i cafia Jests
(Mt. 26.30-35; Lc. 22.31-34; Jn. 13.36-38)

26 Che' ti ujti i c'ayob jump'ej c'ay ti
loq'uiyob majlel ti wits Olivajol ba i
c'aba'.

27 Jests ti' sube ajcant'afiob i cha'an: Ti
la' pejtyelel mi quejel la' quisnifion ti ili
ba ac'balel como ti Ts'ijbubil ba i T'an
Dios mi yal: Mi quej ¢ tsansan jini
ajcafiatya tifiame'. Che' jini mi quej i
pam pujquelob tiname'ob. Cha'ach wa
ts'ijbubil, che' Jests. [Tifiame' yom i
yale' oveja.]

28 Pero ti wi'il che' mi quejel ¢ cha'
tyejchel loq'uel ba'an sajtyemo' ba mi
quej c majlel c pijtyafietla ya' ti Galilea.
Che' ti yala Jests.

29 Pero Pedro ti' sube: Aunque ti pejtyelel
mi' quisnifietyob pero mach jofnonic. Che'
ti yala Pedro.

30 Jesus ti' jac'be: Melel mic subefiet,
wale ti ili ba ac'balel che' max tyo i
cha'le cha' uq'uel tyat mut, jatyet
uxyajlel mi quejel a wale' mach a
cafiayon. Che' ti yala Jesus.

31 Pedro ti' wersa cha' ala: Aunque an
cha'an sajticon quic'otyet, mach'an mi
quej j cal mach cafiayet, che'en. Che' ti
yalayob ti pejtyelelob.

Ti' cha'le oracion Jestis ti Getsemani
(Mt. 26.36-46; Lc. 22.39-46)

32 Ya' ti c'otiyob ba'an jumpejt lum
Getsemani ba i c'aba' ba'an pac'al ba tye'
tyac. Jesus ti queji i subefiob ajcant'afiob
i cha'an: Buchi'la wa'i che' mic majlel c
cha'len oracién, che'en.

33 Ti' paya majlel Pedro yic'ot Jacobo
yic'ot Juan. Noj ch'ajyem ti queji i yubin
Jestis. Noj c'uxuciia i pusic'al.

34 Ti' subeyob: Noj ch'ajyem c pusic'al.
Comox sajtyel tic ch'ajyemlel. Wa' mi la'
caytyal wa'i. Yom ch'yj p'ixiletla, che'en.
35 Tsa' tyo i cha'le xambal che' lactyal
majlel. Ti' fiuc choco i ba ti oracién. Ti'
c'ajtibe Dios cha'an mach'an mi c'otyel i
yorojlel i calax fiusan wocol mi ti mejli i
tijq'uel.

36 Ti yala: C Tyat, lu' ch'ujbiyach a mele'.
Mach a wac'on cochel ti ili wocol. Pero
mele jifiach bajche' a wom mach jinic
bajche' com jofion. Che' ti yala Jests.

37 Ti cha' c'oti ba'an ajcant'afiob i
cha'an. Wayalobix ti' tyajayob. Ti' sube
Pedro: Simén, ;wayaletix ba? ;Mach'a
ba'an ti mejli a tic' a wayel mi jump'ejlic
ora?

38 Tiq'uila la' wayel. Cha'lenla oracién
cha'an mach'an mi la' yajlel ti mulil. Ti
la' pusic'al la' wom la' mel cha ba wen
pero wocol mi la' cha'len como
quixtyanujetla.

39 Ti cha' majli. Lajal ti' cha'le oracion.
40 Ti cha' c'oti ya' ba'afiob. Cha' wayalobix
ti' cha' tyajayob como bej yom i muts'ob i
wut. Mach'an ti saj mejliijac'ob.

41 Ti yuxyajlelel ti cha' c'oti ba'afiob. Ti'
subeyob: Wayenixla, c'ajax la' woj. Ya
jaxal. Tsa'ix c'oti i yorojlel cha'an la'
wilan Jofion i Pi'alon ba Quixtyanujob
muq'uix quejel cajq'uel ti' c'ab xmulilob.
42 Tyejchenla. Cox lac tyaj tyalel. Lac'alix
an jini mu' ba quej i yac'on ti cachol,
che'en.

Ti' chucuyob Jestis
(Mt. 26.47-56; Lc. 22.47-53; Jn. 18.2-11)

43 Che' chancol tyo ti t'an Jesds, ti c'oti
Judas, jifiach juntiquil i docejlelob. Ti

tyali yic'ot i yonlel am ba i machit tyac
yic'ot an tyaco' ba i tye'. Ya' loq'uemob
tyalel ya' ba'an jini fiuc ba curajob yic'ot
ba'an ajcantisajob cha'an i mandar israelob
yic'ot ba'afiob xfioxob afio' ba ye'tyel.

44 Jini Judas tsa' ba i yac'a Jesus ti cachol
ti' laxan subeyob i ba bajche' mi quejel i
pasbefiob baqui ba jini Jests. Ti yala: Jini
mu' ba ¢ fiup, jifiach jini chancol ba la'
saclan. Chucula. Wen cachal mi la' pay
majlel. Che' ti yala Judas.

45 Che' nac ti c'oti ti' wa' lac'a Jests. Ti'
sube: Maestro, che'en. Che' jini ti' fiupu.
46 Ti' chucuyob. Ti' cachayob.

47 Juntiquil ya' ba an yic'ot ti' bots'o i
machit. Ti' tsepbe loq'uel i chiquin
yajtonel foj fiuc ba cura.

48 Jesus ti' sube: ;Tsa'ix ba tyaliyetla a
wic'ot la' machit yic'ot 1a' tye' cha'an mi
la' cachon che' bajche' ajxujch'on? che'en.
49 Ti jujump'ej q'uin ya' afion quic'otyetla
ti cantisa ya' ti templo. Mach'an ti la' saj
chucuyon. Pero cha'ach chancol i yujtyel
wale iliyi cha'an mi ts'actiyel Ts'ijbubil ba
i T'an Dios. Che' ti yala Jests.

50 Ti pejtyelelob ajcant'afiob ti' cayayob
Jests. Ti puts'iyob.

Juntiquil alob tsa' ba puts'i

51 Ya'an juntiquil alob bac'al ba ti wewel
pisil. Chancol i tsaclen majlel Jests. Ti'
jop'o i chucob.

52 Che' jini ti' colo jini wewel pisil.
Chacalix ti' cotya i ba.

Jestis ba'an jini ano' ba i ye'tyel
(Mt. 26.57-68; Lc. 22.54-55, 63-71;
Jn. 18.12-14, 19-24)

53 Ya' ti' payayob majlel Jests ya' ba'an
jini fioj fiuc ba cura. Che! jini, ti' lu’'
much'quiyob i ba pejtyelel yamba fiuc ba
curajob yic'ot xfioxob afio' ba i ye'tyel
yic'ot ajcantisa cha'an i mandar israelob.
54 Pedro ti' fiajtya tsacle majlel Jests.
C'alal ti c'oti ya' ti pam i yotyot fioj fiuc
ba cura. Ya' ti buchle yic'ot policiajob.
Chancolob ti q'uix.

55 Jini fiuc ba curajob yic'ot pejtyelel
afio' ba ye'tyel ti comité Junta Suprema
ba i c'aba' ti' sajcayob mu' ba i cha'lefiob

jop't'an ti' contra Jests cha'an i yac'ob ti
sajtyel. Pero mach'an ti' tyajayob.

56 Cabal ti' jop'oyob t'an ti' contra Jests
pero mach'an lajal ti loq'uiyob i t'an.

57 Ti wa'leyob cha'tiquil uxtiquil cha'an i
jop'efiob i mul Jesus. Ti yalayob:

58 Ti lojon cubi ti yala Jests: Mi quejel
quisan jini templo melel ba ti c'abal. Ti
yuxp'ejlelel q'uin mi quej ¢ cha'
wa'chocon yamba mach'a ti c'abal ti
mejli, che'en, che'ob.

59 Pero jini tsa' ba yalayob mach'an
junlajal ti loq'uiyob i t'an.

60 Che' jini, ti wa'le ti' tyojlelob jini fioj
fiuc ba cura cha'an i c'ajtiben Jests:
¢Mach'a ba'an cha ba ma' jaq'ue'?
¢Chuquiyes i sujmlel chancol ba i yalob
ti a contra? che'en.

61 Jests ch'uj fiach'al ti cayle, mach'an ti'
saj jac'a. Jini fioj fiuc ba cura ti' cha'
c'ajtibe: jJatyet ba Cristojet, jini
yajcabilet ba i cha'an Dios? ;Yalobilet ba
jini fioj uts'at ba Dios? che'en.

62 Jesus ti' jac'a: Jofiofiach, che'en. Mi
quejel la' wilan Jofion i Pi'alon ba
Quixtyanujob ya' buchul ti i noj jini
p'atyal ba Dios. Mi quej la' wilan che' mi
quejel c tyalel ya' ti mal tyocal ya' ti
panchan. Che' ti yala Jests.

63 Che' jini, ti' tsili i pislel jini fioj fiuc ba
cura como chancol jach i cuye' i ba ti
Dios Jesus ti' lolon fia'tya. Ti yala:
¢Chuquiyes i c'ajnibal mi lac saclan
yamba t'an? che'en.

64 Tsa'ix la' wubi chancol i cha'len
bibajax ba t'an ti' contra Dios. ;Bajche'
la' wale'? che'en. Che' jini ti lu' yac'ayob
i t'an cha'an yom tsansantic, che'ob.

65 Jini ya' ba afiob ti queji i tyujbafiob
Jests. Ti' macbeyob i wut. Ti' tyum
jajts'iyob. Ti' subeyob: Subefion lojon
majchqui ti' jats'ayet, che'ob. Jini
policiajob ti' lec' jajts'ayob.

Mach i cafia Jests ti yala Pedro
(Mt. 26.69-75; Lc. 22.54-62; Jn. 18.15-18,
25-27)
66 Ya'an Pedro ti' pat i yotyot jini fiuc ba
cura. Ti tyali juntiquil xc'alal ba yajtofiel
jini fiuc ba cura.

67 Che' fac ti yila Pedro ya' chancol ti
q'uix, ti' ch'uj q'uele, ti' sube: Jatyet je'el
ti a pi'le ti xambal Jests ch'oyol ba ti
Nazaret, che'en.

68 Pero Pedro ti yala mach cha'ic. Ti
yala: Mach j cafia. Mach'an mic fia'tyan
cha ba ma' wale', che'en. Ti loq'ui majlel
ti corredor. Che' jini ti' cha'le jun uq'uel
tyat mut.

69 Jini xc'alal ti' cha' q'uele Pedro. Ti
queji i suben jini ya' ba afob: Iliyi jinach
juntiquil i pi'alob, che'en.

70 Pedro ti cha' ala mach melelic. Che'
jini ti jumuc'lel ti' cha' subeyob Pedro
jini ya' ba afiob: Melelach, jatyet i pi'alet
che' cu ya' tyalemet ti Galilea je'el como
tsiquilach je'el bajche' muq'uet ti t'an,
che'ob.

71 Che' jini Pedro ti queji ti al'iya. Ti
yala: Melelach c t'an, Dios mi' q'uelon.
Mach j cana ili winic chancol ba la'
wale!, che'en.

72 Ti wa' queji ti uq'uel tyat mut. Che'
jini ti c'ajtiyi i cha'an Pedro tsa' ba i wa
ala Jesus che' fiac ti' sube: Che' max tyo i
cha'le cha' uq'uel tyat mut uxyajlelel mi
quejel a wale' mach a cafiayon, che'en.
Che!' ti' wa sube. Che' jini che' ti' na'tya
Pedro ti wen queji ti uq'uel.

Jestis ti' tyojel Pilato
(Mt. 27.1-2, 11-14; Lc. 23.1-5; Jn. 18.28-38)
1 Che' fiac ti sac'a, ti'

]. 5 much'quiyob i ba fiuc ba curajob
yic'ot xfioxob afio' ba ye'tyel ti Junta
Suprema. Ti' xiq'uiyob ti cachol majlel
Jesus. Ti yotsabeyob ti' wenta juntiquil
yumal Pilato ba i c'aba'.

2 Jini Pilato ti' c'ajtibe Jests: ¢Jatyet ba
fiuc ba yumal i cha'an israelob? che'en.
Jestis ti' jac'a: Melelach bajche' ma'
wale!, che'en.

3 Jini curajob cabal ti' jop'beyob i mul
Jesus.

4 Jini Pilato ti' cha' c'ajtibe: ;Mach'a
ba'an cha ba ma' jaq'ue'? Ubin cabal cha
ba tyac mi yalob ti a contra, che'en.

5 Jests mach'an ti' saj jac'a. Pilato
mach yujil isujm cha ba och ma' ti' saj
jac'a.

Mi yalob cha'an mi quej i
tsansantyel Jests
(Mt. 27.15-31; Lc. 23.13-25; Jn. 18.38—19.16)

61 tyalelach che' i yorojlel q'uifiejel
pascua Pilato mi yaq'ue' ti cojlel juntiquil
cachal ba, majchical jach mu' ba i c'ajtin
jini quixtyafiujob.

7 Ya'an ti cachonibal yic'ot stsansajob
tsa' ba i contrajiyob gobierno, juntiquil
Barrabds ba i c'aba'.

8 Ti tyali quixtyanujob i c'ajtiben Pilato i
cha'len bajche' i tyalel mi' cha'len.

9 Pilato ti' c'ajtibeyob: ;La' wom ba mic
colbeiietla jini mu' ba la' wal ti fiuc ba
yumal i cha'an israelob? che'en.

10 Como Pilato yujil isujm tsa' jach i
yAc'ayob Jests ti' ¢'ab cha'an jach ti'
mich'leyob jini fiuc ba curajob cha'an i
fiuclel Jests.

11 Pero jini fiuc ba curajob ti' wersa
xiq'ui quixtyafiujob cha'an mi c'ajtiben
Barrabds cha'an mi cojlel.

12 pilato ti' cha' subeyob: ;Che' jini
chuqui la' wom c tyumben iliyi mu' ba
la' wal ti fiuc ba yumal cha'an israelob?
che'en.

13 C'am ti' cha' alayob: La' tsansantic ti
cruz, che'ob.

14 pilato ti' subeyob: ;Chucoch?
¢Chuquiyes ti simaronlel ti' cha'le?
che'en. Ti cha' quejiyob ti c'am ba t'an:
La' tsansantic ti cruz, che'ob.

15 Pilato yom i cha'len bajche' mi' mulan
quixtyanujob. Jin cha'an tsa'ach i yac'a ti
colel Barrabds. Che' ti ujti i yac' ti jats'ol
Jestis ti pachij ti yaq'ueyob ti' c'ab
soldadojob cha'an i tsansafiob ti cruz.

16 Jini soldadojob ya' ti' payayob majlel
Jestis ti' pat i yotyot fiuc ba yumal. Ti'
payayob tyalel ti junmujch'lelob jini
soldadojob.

17 Ti' xojbeyob ic'puc'an ba i pislel Jests
che' bajche' ti' xojoyob fiuc ba yumalob
ti ioj oniyix. Ti yaq'ueyob i corona ti' jol
jalal ba ti ch'ix.

18 Jini soldadojob ti queji i wajlefiob.
C'am ti yalayob: Noj fiuquet ba Yumal i
cha'an israelob, che'ob.

19 Tj' jats'beyob i jol ti i tye'el jam. Ti'

tyujbayob. Ti fiocleyob che' bajche'
colem i ye'tyel ti' p'isiyob.

20 Che' ti ujti i wen wajlefiob ti' cha'
jochbeyob pislel ic'puc'an ba i ts'ijbal. Ti'
cha' xojbeyob i pislel. Ti' payayob majlel
cha'an i tsansafiob ti cruz.

Bajche' ti sajti ti cruz Jests
(Mt. 27.32-44; Lc. 23.26-43; Jn. 19.17-27)

21 Ti' tsatsa subeyob juntiquil ya' ba an
ya'i cha'an i q'ueche' majlel i cruzil
Jestis. Jifiach Simén ba i c'aba', ya'
ch'oyol ti yamba pafiimil Cirene ba i
c'aba', c'otyel muc' ti matye'el. Jifiach i
tyat Alejandro yic'ot Rufo.

22 Ya' ti' payayob majlel Jesus ti jump'ej
bujtyal Gélgota ba i c'aba'. An i sujmlel i
c'aba' mi yal ti lac t'an, che' yilal bajche'
i baquel jolal.

23 Ti' jop'o i yaq'uefiob Jests i jape' vino
xac'tyabil yic'ot ts'ac mirra ba i c'aba’.
Pero mach'an ti' japa.

24 Ya' ti' joc'chocoyob ti cruz. Ti'
pucbeyob i ba i pislel. Ti' cha'leyob
yajcaya cha'an i fia'tyafilob majchqui i
cha'afiob mi majlel.

25 Ti las nueve ti sac'an ti joc'chocoyob ti
cruz.

26 Ya' ts'ijbubil ti chaifielel i jol chuquiyes
i mul. Ti yala: Jifiach fiuc ba yumal i
cha'an israelob, che' ts'ijbubil.

27 Ya' ti' joc'chocoyob cha'tiquil
ajxujch'ob yic'ot. Juntiquil an ti' fioj
Jests, juntiquil an ti' ts'ej.

28 Che' jini, ti ts'actiyi Ts'ijbubil ba i T'an
Dios ba' mi yale": Ti tsijqui yic'otyob jini
simarofio' ba. Che' wa ts'ijbubil.

29 Jini ya' ba ti iumiyob ti' wajleyob. Ti'
pants'ayob i jol. Ti yalayob: Aja che'i,
jini mu' ba i jeme' templo mu' ba i cha'
wa'chocon ti uxp'ej jach q'uin:

30 Cotyan a ba. Juben ti cruz, che'ob.

31 Cha'ach je'el jini fiuc ba curajob yic'ot
ajcantisajob cha'an i mandar israelob ti'
wajleyob. Ti' subeyob i ba: Jini ti' cotya
yano' ba pero i bajiiel mach mejl i cotyan
i ba, che'ob.

32 Mi jinach Cristo jini yajcabil ba, mi
jifiach fiuc ba yumal i cha'an israelob, la'
jubic ti cruz wale iliyi, che' jini mux lac

ch'ujbin. Che' ti yalayob. Jinic tyo jini
ya' ba joc'olob ti cruz ti' wajleyob Jests
je'el.

I sajtibal Jestis
(Mt. 27.45-56; Lc. 23.44-49; Jn. 19.28-30)

33 Ti xinq'uinil ti ic'a mulawil c'alal ti
och an q'uin ti las tres.

34 Che' ti och an q'uin Jesis wen c'am ti'
cha'le t'an. Ti yala: Eloi, Eloi, ;lama
sabactani? che'en. Mi yal ti lac t'an: C
Dios, ¢ Dios, ¢chucoch ti a cayayon? che'
mi yal ti lac t'an.

35 Che' fac ti yubiyob cha'tiquil uxtiquil
ya' ba wa'alob ti yalayob: Ubinla,
chancox i paye!' tyalel Elias tsa' ba xiq'ui
i yale' Dios, che'ob.

36 Juntiquil ti majli ti ajnel cha'an i
yotsan vinagre ya' ti chayo' ja'. Ti' cacha
ti fii' tyam ba tye'. Ti yaq'ue Jests cha'an
i tsu'e'. Ti yala: Pijtyanla. La' la quilan
mi tyal Elias cha'an i ju'san ti cruz,
che'en.

37 Wen c'am ti' cha'le t'an. Che' jini ti
sajti.

38 Jini colem pisil joc'ol ba ti templo ti
tsijli ti xinil c'alal ti chan c'alal ti yebal.
39 Ya' wa'al ti' tyojel i wut Jests juntiquil
capitan am ba ti' wenta cien soldadojob i
cha'an romanojob. Che' fiac ti yubi
bajche!' ti' cha'le c'am ba t'an Jesus yic'ot
ti yila bajche' ti sajti Jesus, ti yala:
Melelach ili winic i Yalobilach Dios. Che'
ti yala jini capitan.

40 Ya' afiob je'el cha'tiquil uxtiquil
x'ixicob chancol i fnajtya q'uelob cha ba
mi yujtyel. Ya'an Maria ch'oyol ba ti
Magdala yic'ot Maria i fia' Jacobo mu' ba
i pejeantyel ti ijts'inal ba; jifiach i na'
José yic'ot Salomé.

41 Che' fiac ya' tyo afiob ti Galilea jini
x'ixicob, ti' tsacleyob majlel Jests. Ti'
we'sayob. Ya' afiob je'el yamba cabal
x'ixicob tsa' ba i tsacleyob tyalel Jests
c'ala ti Jerusalén.

Bajche' ti ch'ujiianti Jests
(Mt. 27.57-61; Lc. 23.50-56; Jn. 19.38-42)
42 Tsa'ix p'ajqui q'uin, i q'uinilel ba che'
mi' chajpafiob cha ba yes jach mi quejel i

c'afiob che' ti yijc'alel che' ti q'uinilel c'aj
0j.

43 Ti tyali José ch'oyol ba ti lum
Arimatea ba i c'aba'. Jifiach juntiquil am
ba fiuc ba ye'tyel ti comité Junta
Suprema ba i c'aba’. Jini José chancol i
pijtyan i yumintyel Dios je'el. Ti' ch'ejlisa
i ba cha'an i majlel ba'an Pilato i
c'ajtiben i bac'tyal Jests.

44 Tsijc' che' i pusic'al Pilato che' nac ti
yubi sajtyemix Jests. Ti' paya tyalel i
capitan soldadojob cha'an i c'ajtiben mi
melelach.

45 Jini capitan ti yala cha'an melelach.
Che' jini, Pilato ti yaq'ue i ch'ame' majlel
i bac'tyal Jesus jini José.

46 Che' jini José ti' mana jump'ojch i
bajq'uil. Ti' ju'sa Jests ya' ti cruz. Ti'
bac'a ti bajq'uil. Ya' ti' ch'ujfia ya' ti
muconibal melel ba ti malil colem tyun.
Che' jini, ti fiolq'ui majlel wechel ba
colem tyun cha'an i majquil i ti'
muconibal.

47 Jini Maria ch'oyol ba ti Magdala yic'ot
Maria i fia' José ti' q'ueleyob ba' ti
ch'ujiianti Jests.

Ti cha' tyejchi loq'uel Jestis
ba'an sajtyemo’' ba
(Mt. 28.1-10; Lc. 24.1-12; Jn. 20.1-10)
1 6 1 Che' fiac ti fiumi i yorojlel c'aj
0j jini Maria ch'oyol ba ti
Magdala yic'ot Maria i fia' Jacobo yic'ot
Salomé ti' mafiayob yowociia ba pimel
perfume i wentyalel cha'an mi majlelob i
yac'ob ti' bac'tyal Jesus tsa' ba sajti. I
tyalelach che' ti' cha'leyob muquejel
israelob.
2 Che' ti wen sac'an ti fiaxan ba q'uin ti
semana ti majliyob ti muconibal. Chancol
i pasel q'uin ti c'otiyob.
3 Che' fiac ya' tyo anob ti bij chancol i
subefiob i ba: ;Majchqui mi quejel i
loc'sabefionla jini wechel ba colem tyun
ya' ba an ti' ti' muconibal? che'ob.
4 Ti queji i yilafiob tsa'ix loc'santi jini
tyun. Yoque colem jini tyun.
5 Ti ochiyob ya' ti mali ba' ch'ujiabil
Jests. Ti yilayob ya' buchul juntiquil
alob ya' ti' oj. Xojol i cha'an pal ba i

bujc, yoque sasac ba. Tyoj bac'fiajelob ti
yilayob.

6 Jini alob ti' subeyob: Mach la' cha'len
baq'uen. Chancol la' saclan Jestis ch'oyol
ba ti Nazaret jini tsa' ba i tsansayob ti
cruz. Tsa'ix cha' tyejchi. Mach'anix wa'
ani. Q'uelela wa'i ba' ti' sats' chocoyob.
7 Cucula. Suben ajcant'afiob i cha'an
Jests yic'ot Pedro. Ya' mi quej i fiaxan
majlel Jests i pijtyafietla ya' ti Galilea.
Ya' mi quej la' wilan cha'ach bajche!' ti'
subetla wajali, che' ti yala jini alob.

8 Che' jini ti loq'uiyob ti ajfiel ya' ti
muconibal. Tsitsifiayob ti baq'uen.
Mach'an majch ti' subeyob como muc'ob
ti wen baq'uen.

Jestis ti' pasa i ba ba'an Maria ch'oyol
ba ti Magdala
(Jn. 20.11-18)

9 Che' fiac ti cha' tyejchi loq'uel ba'an
sajtyemo' ba Jests ti faxan ba q'uin ti
semana che' yomox sac'an, fiaxan ti yila
Maria ch'oyol ba ti Magdala. Jinach tsa'
ba i chocbe loq'uel Jests siete xibajob.
10 Jini Maria ch'oyol ba ti Magdala ti
majli i subefob jini tsa' ba i tsacleyob ti
xambal Jests. Ch'ajyemob. Chancolob ti
uq'uel jini tsa' ba i tsacleyob Jests, ti
c'oti i tyajob Maria.

11 Che' fiac ti yubiyob tsa'ix cha' cuxtiyi
Jests, che' flac tsa'ix i yila Maria ch'oyol
ba ti Magdala mach'an ti' ch'ujbiyob.

Jestis ti' pasa i ba ba'an
ajcant'aiob i cha'an
(Lc. 24.13-35)
12 Ti wi'il Jesds ti tsictiyi ya' ti bij che'
fiac chancol i majlelob cha'tiquilob. Mero
yafialix i wut ti yilayob.
13 Jini cha'tiquil ti cha' sujti i subefiob
yano' ba i pi'alob. Cha'ach je'el mach'an
ti' ch'ujbibeyob i t'an.

Ti' xiq'uiyob majlel ti subt'an yajcabilo'
ba ajsubt'afiob fiumel
(Mt. 28.16-20; Lc. 24.36-49; Jn. 20.19-23)

14 Wi'il tyo ti' pasa i ba Jests ba'an jini
oncejob. Ya' chancolob ti we'el. Ti' wen
subeyob cha ba och mach'an ti

ch'ujbiyob. Tsatsob i pusic'al como
mach'an ti' ch'ujbiyob mi melel i t'an jini
tsa' ba i yilayob che' ti cha' tyejchi
loq'uel Jests ba'an sajtyemo' ba.

15 Ti' subeyob: Cucula ti' pejtyelel
mulawil. Subenla ti pejtyelel quixtyafiujob
jini wen ba t'an cha'an la' cotyantyel.

16 Jini mu' ba i ch'ujbin, mu' ba i ch'am
ja' mi quejel i cotyantyel. Pero jini mach
ba ba'an mi' ch'ujbin wa alalix mi quejel
i majlel i xot' i mul.

17 Mi quej i tsictiyel fiuc ba ¢ p'ayalel ti!
tyojlel mu' ba i ch'ujbifion. Jini mu' ba i
c'an j c'aba' mi quejel i chocob loq'uel
xibajob. Mi quejel i cha'lefiob t'an ti yan
tyac ba t'an.

18 Mi ti' chucuyob lucum ti' ¢'Ab, mi ti'
japayob am ba i venenojlel mach'an cha

ba mi quejel i tyumbentyel. Mi quejel i
yac'ob i ¢'ab ti' pam i bac'tyal jini
ajc'am'afiob, che' jini mi lajmelob. Che' ti
yala Jests.

Ti letsi majlel ti panchan Jests
(Lc. 24.50-53)

19 Che' ti ujti i pejcan ajcant'afiob i
cha'an , tsa'ix pajyi letsel lac Yum Jesus
ti panchan. Ya' ti buchle ti' fioj Dios
cha'an tsiquil anach i fiuclel.

20 Che' jini, ti loq'uiyob majlel ya'i. Ti'
subuyob jini wen ba t'an cha'an laj
cotyantyel ti pejtyelel lum tyac. Lac Yum
ti' tyem cha'le tonel yic'otyob ti i
Ch'ujlel. Ti' pasa melelach ili t'an che'
fiac ti' tsictisa fiuc ba i p'atyalel Jests
yic'otyob. Amén.

